
॥ శ్రీపరశురామకల్పసూత్రమ్   ॥

॥ శ్రీపరశురామకల్పసూత్రమ్   ॥

అనుక్రమణికా
ప్రథమోభాగస్య  ఖణ్డాః
౧. దీక్షావిధిః
౨. శ్రీగణనాయకపద్ధతిః 
౩. శ్రీక్రమః   లలితాఽధికారః
౪. లలితాక్రమః  శ్రీచక్రే  పరచిత్యావాహనమ్
౫. లలితానవావరణపూజా
౬.శ్యామాక్రమః
౭.వారాహీక్రమః
౮. పరాక్రమః
౯.హోమవిధిః
౧౦. సర్వసాధారణక్రమః
ద్వితీయోభాగస్య ఖణ్డాః
౧౧.యన్త్రవిధానమ్
౧౨.మన్త్రవిధానమ్
౧౩. ప్రస్తారక్రమః 
౧౪. నష్టోద్దిష్టకథనమ్  
౧౫. కృతనష్టనిరూపణమ్
౧౬.యోనిలిఙ్గయన్త్రరచనావిధానమ్ 
౧౭. అఙ్గవిద్యా
౧౮.వాసనాధ్యాయః
ప్రథమోభాగః
ప్రథమః  ఖణ్డః  దీక్షావిధిః
అథాతో దీక్షాం వ్యాఖ్యాస్యామః ॥ ౧.౧॥
భగవాన్ పరమశివభట్టారకః  శ్రుత్యాద్యష్టాదశవిద్యాః   సర్వాణి
దర్శనాని లీలయా తత్తదవస్థాఽఽపన్నః  ప్రణీయ  సంవిన్మయ్యా భగవత్యా
భైరవ్యా  స్వాత్మాభిన్నయా పృష్టః  పఞ్చభిః ముఖైః  పఞ్చామ్నాయాన్
పరమార్థసారభూతాన్  ప్రణినాయ  ॥ ౧.౨॥

॥ శ్రీపరశురామకల్పసూత్రమ్   ॥

తత్రాయం  సిద్ధాన్తః   ॥ ౧.౩॥
షట్త్రింశత్తత్త్వాని  విశ్వమ్ ॥ ౧.౪॥
శరీరకఞ్చుకితః శివో జీవో నిష్కఞ్చుకః పరశివః ॥ ౧.౫॥
స్వవిమర్శః పురుషార్థః  ॥ ౧.౬॥
వర్ణాత్మకా  నిత్యాః శబ్దాః  ॥ ౧.౭॥
మన్త్రాణామచిన్త్యశక్తితా   ॥ ౧.౮॥
సమ్ప్రదాయవిశ్వాసాభ్యాం సర్వసిద్ధిః  ॥ ౧.౯॥
విశ్వాసభూయిష్ఠం  ప్రామాణ్యమ్  ॥ ౧.౧౦॥
గురుమన్త్రదేవతాఽఽత్మమనఃపవనానామ్
ఐక్యనిష్ఫాలనాదన్తరాత్మవిత్తిః ॥ ౧.౧౧॥
ఆనన్దం  బ్రహ్మణో  రూపం తచ్చ దేహే వ్యవస్థితం  తస్యాభివ్యఞ్జకాః
పఞ్చమకారాః తైరర్చనం  గుప్త్యా ప్రాకట్యాన్నిరయః  ॥ ౧.౧౨॥
భావనాదార్ఢ్యాదాజ్ఞాసిద్ధిః    ॥ ౧.౧౩॥
సర్వదర్శనానిన్దా ॥ ౧.౧౪॥
అగణనం కస్యాపి ॥ ౧.౧౫॥
సచ్ఛిష్యే రహస్యకథనమ్ ॥ ౧.౧౬॥
సదా విద్యాఽనుసంహతిః ॥ ౧.౧౭॥
సతతం శివతాసమావేశః ॥ ౧.౧౮॥
కామక్రోధలోభమోహమదమాత్సర్యావిహితహింసాస్తేయలోకవిద్విష్టవర్జనమ్    ॥
౧.౧౯॥
ఏకగురూపాస్తిరసంశయః ॥ ౧.౨౦॥
సర్వత్ర నిష్పరిగ్రహతా  ॥ ౧.౨౧॥
ఫలం త్యక్త్వా కర్మకరణమ్ ॥ ౧.౨౨॥
అనిత్యకర్మలోపః ॥ ౧.౨౩॥

॥ శ్రీపరశురామకల్పసూత్రమ్   ॥

మపఞ్చకాలాభేఽపి నిత్యక్రమప్రత్యవమృష్టిః    ॥ ౧.౨౪॥
నిర్భయతా సర్వత్ర ॥ ౧.౨౫॥
సర్వం వేద్యం హవ్యమిన్ద్రియాణి  స్రుచః  శక్తయోజ్వాలాః
స్వాత్మా శివః పావకః స్వయమేవ హోతా ॥ ౧.౨౬॥
నిర్విషయచిద్విమృష్టిః  ఫలమ్ ॥ ౧.౨౭॥
ఆత్మలాభాన్న పరం విద్యతే ॥ ౧.౨౮॥
సైషా  శాస్త్రశైలీ   ॥ ౧.౨౯॥
వేశ్యా ఇవ ప్రకటా  వేదాదివిద్యాః ।
సర్వేషు దర్శనేషు గుప్తేయం విద్యా ॥ ౧.౩౦॥
తత్ర సర్వథా మతిమాన్ దీక్షేత ॥ ౧.౩౧॥
దీక్షాస్తిస్రః  శాక్తీ  శామ్భవీ మాన్త్రీ చేతి ।
తత్ర శాక్తీ  శక్తిప్రవేశనాత్   శామ్భవీ చరణవిన్యాసాత్
మాన్త్రీ మన్త్రోపదిష్టయా   సర్వాశ్చ కుర్యాత్ ॥ ౧.౩౨॥
ఏకైకాం  వేత్యేకే ॥ ౧.౩౩॥
సద్గురుః  క్రమం  ప్రవర్త్య   సాఙ్గం  హుత్వా తరుణోల్లాసవాన్  శిష్యమాహూయ వాససా
ముఖం బద్ధ్వా  గణపతిలలితాశ్యామావార్తాలీపరాపాత్ర
బిన్దుభిస్తమవోక్ష్య   సిద్ధాన్తం   శ్రావయిత్వా  ॥ ౧.౩౪॥
తచ్ఛిరసి రక్తశుక్లచరణం  భావయిత్వా తదమృతక్షాలితం
సర్వశరీరమలఙ్కుర్యాత్ ॥ ౧.౩౫॥
తస్యామూలమాబ్రహ్మబిలం  ప్రజ్వలన్తీం  ప్రకాశలహరీం  జ్వలదనలనిభాం
ధ్యాత్వా తద్రశ్మిభిస్తస్య  పాపపాశాన్ దగ్ధ్వా  ॥ ౧.౩౬॥
త్రికటుత్రిఫలాచతుర్జాతతక్కోలమదయన్తీసహదేవీదూర్వా  
భస్మమృత్తికాచన్దనకుఙ్కుమరోచనాకర్పూరవాసితజలపూర్ణం 
వస్త్రయుగవేష్టితం   నూతనకలశం బాలాషడఙ్గేనాభ్యర్చ్య
శ్రీశ్యామావార్తాలీచక్రాణి   నిక్షిప్య తిసృణామావరణ
మన్త్రైరభ్యర్చ్య  సంరక్ష్యాస్త్రేణ  ప్రదర్శ్య  ధేనుయోనీ ॥ ౧.౩౭॥

॥ శ్రీపరశురామకల్పసూత్రమ్   ॥

శివయుక్సౌవర్ణకర్ణికే   స్వరద్వన్ద్వజుష్టకిఞ్జల్కాష్టకే     ।
క చ ట త ప య శ ళాక్షరవర్గాష్టయుక్తాష్టదలే    ॥
దిగష్టకస్థిత   ఠం వం చతురశ్రే మాతృకాయన్త్రే శిష్యం నివేశ్య ।
తేన కుమ్భామ్భసా తిసృభిః విద్యాభిః స్నపయేత్ ॥ ౧.౩౮॥
సదుకూలం సాలేపం సాభరణం సమాలం సుప్రసన్నం  శిష్యం పార్శ్వే
నివేశ్య మాతృకాం తదఙ్గే విన్యస్య విముక్తముఖకర్పటస్య తస్య
హస్తే త్రీన్  ప్రథమసిక్తాన్  చన్దనోక్షితాన్  ద్వితీయఖణ్డాన్
పుష్పఖణ్డాన్నిక్షిప్య  తత్త్వమన్త్రైర్గ్రాసయిత్వా 
దక్షిణకర్ణే బాలముపదిశ్య పశ్చాదిష్టమనుం  వదేత్ ॥ ౧.౩౯॥
తతస్తస్య శిరసి స్వచరణం నిక్షిప్య సర్వాన్ మన్త్రాన్  సకృద్ వా
క్రమేణ  వా యథాఽధికారముపదిశ్య స్వాఙ్గేషు  కిమప్యఙ్గం  శిష్యం
స్పర్శయిత్వా తదఙ్గమాతృకావర్ణాది   ద్వయక్షరం త్ర్యక్షరం
చతురక్షరం వా ఆనన్దనాథశబ్దాన్తం    తస్య నామ దిశేత్ ॥ ౧.౪౦॥
బాలోపదిష్టేః  పూర్వమాత్మనః పాదుకాం షట్తారయుక్తాం దద్యాత్ ॥ ౧.౪౧॥
ఆచారాననుశిష్య హార్దచైతన్యమామృశ్య   విద్యాత్రయేణ
తదఙ్గం  త్రిః  పరిమృజ్య పరిరభ్య మూర్ధన్యవఘ్రాయ   స్వాత్మరూపం
కుర్యాత్ ॥ ౧.౪౨॥
శిష్యోఽపి పూర్ణతాం  భావయిత్వా కృతార్థస్తం   గురుం యథాశక్తి
విత్తైరుపచర్య  విదితవేదితవ్యోఽశేషమన్త్రాధికారీ  భవేదితి
శివమ్ ॥ ౧.౪౩॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
దీక్షావిధిర్ నామ ప్రథమః  ఖణ్డః  సమాప్తః ॥ ౧॥

ద్వితీయః ఖణ్డః  శ్రీగణనాయకపద్ధతిః 
ఇత్థం  సద్గురోరాహితదీక్షః  మహావిద్యాఽఽరాధనప్రత్యూహాపోహాయ
గాణనాయకీం పద్ధతిమామృశేత్  ॥౨.౧॥

॥ శ్రీపరశురామకల్పసూత్రమ్   ॥

బ్రాహ్మే  ముహూర్తే ఉత్థాయ  ద్వాదశాన్తే
సహస్రదలకమలకర్ణికామధ్యనివిష్టగురుచరణయుగల  
విగలదమృతరసవిసరపరిప్లుతాఖిలాఙ్గో
హృదయకమలమధ్యే జ్వలన్తం
ఉద్యదరుణకోటిపాటలమశేషదోషనిర్వేషభూతం
అనేకపాననం నియమితపవనమనోగతిర్ధ్యాత్వా
తత్ప్రభాపటలపాటలీకృతతనుః బహిర్నిర్గత్య  ముక్తమలమూత్రో
దన్తధావనస్నాన-వస్త్రపరిధానసూర్యార్ఘ్యదానాని   విధాయ
ఉద్యదాదిత్యవర్తినే మహాగణపతయే తత్పురుషాయ విద్మహే
వక్రతుణ్డాయ   ధీమహి ॥ తన్నో దన్తీ ప్రచోదయాత్  ఇత్యర్ఘ్యం  దత్వా
నిత్యకృత్యం విధాయ చతురావృత్తితర్పణం కుర్యాత్ ।
ఆయురారోగ్యమైశ్వర్యం  బలం పుష్టిర్మహద్యశః  ।
కవిత్వం భుక్తిముక్తీ చ చతురావృత్తితర్పణాత్ ॥౨.౨॥
ప్రథమం  ద్వాదశవారం మూలమన్త్రేణ  తర్పయిత్వా మన్త్రాష్టావింశతివర్ణాన్  
స్వాహాఽన్తానేకైకం  చతుర్వారం మూలం చ చతుర్వారం తర్పయిత్వా పునః
శ్రీశ్రీపతిగిరిజాగిరిజాపతిరతిరతిపతిమహీమహీపతి 
మహాలక్ష్మీమహాలక్ష్మీపతి ఋద్ధ్యామోదసమృద్ధిప్రమోదకాన్తి  
సుముఖమదనావతీదుర్ముఖమదద్రవాఽవిఘ్నద్రావిణీవిఘ్నకర్తృ 
వసుధారాశఙ్ఖనిధివసుమతీపద్మనిధిత్రయోదశ 
మిథునేష్వేకైకాం  దేవతాం చతుర్వారం మూలం చతుర్వారం చ తర్పయేతేవం
చతుశ్చత్వారింశదధికచతుశ్శతతర్పణాని భవన్తి ॥౨.౩॥
అథయాగవిధిః - గృహమాగత్య స్థణ్డిలముపలిప్య   ద్వారదేశ
ఉభయపార్శ్వయోర్భద్రకాల్యై   భైరవాయ -ద్వారోర్ధ్వే  లమ్బోదరాయ
నమః ఇతి అన్తఃప్రవిశ్య  ఆసనమన్త్రేణ  ఆసనే స్థిత్వా  ప్రాణాన్
ఆయమ్య షడఙ్గాని  విన్యస్య మూలేన వ్యాపకం కృత్వా స్వాత్మని దేవం
సిద్ధలక్ష్మీసమాశ్లిష్టపార్శ్వమర్ధేన్దుశేఖరమారక్తవర్ణం     
మాతులుఙ్గగదాపుణ్డ్రేక్షుకార్ముకశూలసుదర్శనశఙ్ఖ   -
పాశోత్పలధాన్య-మఞ్జరీనిజదన్తాఞ్చలరత్న
కలశపరిష్కృతపాణ్యేకాదశకం

॥ శ్రీపరశురామకల్పసూత్రమ్   ॥

ప్రభిన్నకటమానన్దపూర్ణమశేషవిఘ్నధ్వంసనిఘ్నం  
విఘ్నేశ్వరం ధ్యాత్వా ॥౨.౪॥
పురతోమూలసప్తాభిమన్త్రితేన  గన్ధాక్షతపుష్పపూజితేన  శుద్ధేన
వారిణా త్రికోణషట్కోణవృత్తచతురశ్రాణి   విధాయ తస్మిన్
పుష్పాణి వికీర్య వహ్నీశాసురవాయుషు మధ్యే దిక్షు చ షడఙ్గాని
విన్యస్య అగ్నిమణ్డలాయ  దశకలాఽఽత్మనే అర్ఘ్యపాత్రాధారాయ 
నమః సూర్యమణ్డలాయ  ద్వాదశకలాఽఽత్మనే అర్ఘ్యపాత్రాయ 
నమః సోమమణ్డలాయ  షోడశకలాఽఽత్మనే అర్ఘ్యామృతాయ  నమః
ఇతి శుద్ధజలమాపూర్య  అస్త్రేణ  సంరక్ష్య కవచేనావకుణ్ఠ్య
ధేనుయోనిముద్రాం  ప్రదర్శయేత్  ॥౨.౫॥
సప్తవారమభిమన్త్ర్య  తజ్జలవిప్రుడ్భిరాత్మానం   పూజోపకరణాని
చ సమ్ప్రోక్ష్య తజ్జలేన  పూర్వోక్తం మణ్డలం  పరికల్ప్య తద్వద్
ఆదిమం సంయోజ్య తత్రోపాదిమం  మధ్యమం చ నిక్షిప్య
వహ్న్యర్కేన్దుకలాః  అభ్యర్చ్య వక్రతుణ్డగాయత్ర్యా    గణానాం
త్వేత్యనయాఋచా చాభిమన్త్ర్య  అస్త్రాదిరక్షణం  కృత్వా
తద్బిన్దుభిస్త్రిశః   శిరసి గురుపాదుకామారాధయేత్ ॥౨.౬॥
పురతో రక్తచన్దననిర్మితే  పీఠే మహాగణపతిప్రతిమాయాం
వా చతురస్రాష్టదలషట్కోణత్రికోణమయే    చక్రే
వా తీవ్రాయై  జ్వాలిన్యై  నన్దాయై  భోగదాయై కామరూపిణ్యై  ఉగ్రాయై
తేజోవత్యై  సత్యాయై విఘ్ననాశిన్యై  ఋం ధర్మాయౠం జ్ఞానాయ
ఌం వైరాగ్యాయ  ౡం ఐశ్వర్యాయ ఋం అధర్మాయౠం అజ్ఞానాయ
ఌం అవైరాగ్యాయ  ౡం అనైశ్వర్యాయ  నమ ఇతి పీఠశక్తీర్ధర్మాద్యష్టకం  
చాభ్యర్చ్య మూలముచ్చార్య మహాగణపతిం
ఆవాహయామీత్యావాహ్య పఞ్చధోపచర్య దశధా సన్తర్ప్య మూలేన
మిథునాఙ్గబ్రాహ్మ్యాదీన్ద్రాదిరూపపఞ్చావరణపూజాం    కుర్యాత్
॥౨.౭॥
త్రికోణే  దేవః తస్య షడస్రస్యాన్తరాలే
శ్రీశ్రీపత్యాదిచతుర్మిథునాని   అఙ్గాని  చ
ఋద్ధ్యామోదాదిషణ్మిథునాని  షడస్రే మిథునద్వయం

॥ శ్రీపరశురామకల్పసూత్రమ్   ॥

షడస్రోభయపార్శ్వయోస్తత్సన్ధిష్వఙ్గాని    బ్రాహ్మయాద్యాః
అష్టదలే  చతురస్రాష్టదిక్ష్విన్ద్రాద్యాః    పూజ్యాః సర్వత్ర
దేవతానామసు శ్రీపూర్వం  పాదుకాముచ్చార్య పూజయామీత్యష్టాక్షరీం
యోజయేత్ ॥౨.౮॥
ఏవం పఞ్చావరణీమిష్ట్వా  పునర్దేవం  గణనాథం దశధోపతర్ప్య
షోడశోపచారైరుపచర్య  ప్రణవమాయాఽన్తే  సర్వవిఘ్నకృద్భయః
సర్వభూతేభ్యో హుం స్వాహా - ఇతి త్రిః  పఠిత్వా బలిం దత్వా
గణపతిబుద్ధ్యైకం  బటుకం సిద్ధలక్ష్మీబుద్ధ్యైకాం   శక్తిం  చాహూయ
గన్ధపుష్పాక్షతైరభ్యర్చ్యాదిమోపాదిమమధ్యమాన్   దత్వా మమ
నిర్విఘ్నం మన్త్రసిద్ధిర్భూయాదిత్యనుగ్రహం    కారయిత్వా నమస్కృత్య
యథాశక్తి జపేత్ ॥౨.౯॥
యద్యగ్నికార్యసమ్పత్తిః బలేః పూర్వం విధివత్ సంస్కృతేఽగ్నౌ
స్వాహాఽన్తైః  శ్రీశ్రీపత్యాదివిఘ్నకర్తృపర్యన్తైః  
మన్త్రైర్హుత్వా   పునరాగత్య దేవం త్రివారం  సన్తర్ప్య యోగ్యైస్సహ
మపఞ్చకం ఉరరీకృత్య మహాగణపతిమాత్మన్యుద్వాస్య
సిద్ధసఙ్కల్పః  సుఖీ విహరేత్ ఇతి శివమ్ ॥౨.౧౦॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
గణనాయకపద్ధతిర్  నామ ద్వితీయః ఖణ్డః  సమాప్తః ॥౨॥

తృతీయః ఖణ్డః  శ్రీక్రమః   లలితాఽధికారః
ఏవం గణపతిమిష్ట్వా  విధూతసమస్తవిఘ్నవ్యతికరః
శక్తిచక్రైకనాయికాయాః   శ్రీలలితాయాః  క్రమమారభేత  ॥ ౩.౧॥
బ్రాహ్మే  ముహూర్తే బ్రాహ్మణో  ముక్తస్వాపః పాపవిలాపాయ పరమశివరూపం
గురుమభిమృశ్య ॥ ౩.౨॥
మూలాదివిధిబిలపర్యన్తం తడిత్కోటికడారాం
తరుణదివాకరపిఞ్జరాం  జ్వలన్తీం మూలసంవిదం ధ్యాత్వా

॥ శ్రీపరశురామకల్పసూత్రమ్   ॥

తద్రశ్మినిహతకశ్మలజాలః  కాదిం హాదిం వామూలవిద్యాం మనసా
దశవారమావర్త్య ॥ ౩.౩॥
స్నానకర్మణి ప్రాప్తే  మూలేన దత్వా త్రిః  సలిలాఞ్జలీన్  త్రిస్తదభిమన్త్రితాః  
పీత్వాఽపస్త్రిస్సన్తర్ప్య   త్రిః  ప్రోక్ష్యాత్మానం
పరిధాయ వాససీ హ్రాం  హ్రీం  హ్రూం  సః ఇత్యుక్త్వా మార్తాణ్డభైరవాయ 
ప్రకాశశక్తిసహితాయ   స్వాహేతి త్రిస్సవిత్రే  దత్తార్ఘ్యః  ॥ ౩.౪॥
తన్మణ్డలమధ్యే  నవయోనిచక్రమనుచిన్త్య  వాచముచ్చార్య
త్రిపురసున్దరి   విద్మహే కామముచ్చార్య పీఠకామిని ధీమహి శక్తిం
ఉచ్చార్య తన్ నః క్లిన్నా  ప్రచోదయాద్  ఇతి త్రిర్మహేశ్యై   దత్తార్ఘ్యః
శతమష్టోత్తరమామృశ్య   మనుం మౌనమాలమ్బ్య ॥ ౩.౫॥
యాగమన్దిరం  గత్వా కౢప్తాకల్పస్సఙ్కల్పాకల్పో  వా పీఠమనునా ఆసనే
సముపవిష్టః  ॥ ౩.౬॥
త్రితారీముచ్చార్య  రక్తద్వాదశశక్తియుక్తాయ  దీపనాథాయ నమ
ఇతి భూమౌముఞ్చేత్ పుష్పాఞ్జలిమ్  ॥ ౩.౭॥
సర్వేషాం మన్త్రాణామాదౌ  త్రితారీసంయోగః  । త్రితారీ  వాఙ్మాయాకమలాః
॥ ౩.౮॥
పురతః పఞ్చశక్తిచతుఃశ్రీకణ్ఠమేలనరూపం 
భూసదనత్రయవలిత్రయభూపపత్రదిక్పత్రభువనార   
ద్రుహిణారవిధికోణదిక్కోణత్రికోణబిన్దుచక్రమయం   
మహాచక్రరాజం  సిన్దూరకుఙ్కుమలిఖితం
చామీకరకలధౌతపఞ్చలోహరత్నస్ఫటికాద్యుత్కీర్ణం  వా
నివేశ్య ॥ ౩.౯॥
తత్ర మహాచక్రే అమృతామ్భోనిధయే రత్నద్వీపాయ
నానావృక్షమహోద్యానాయ కల్పవృక్షవాటికాయై
సన్తానవాటికాయై హరిచన్దనవాటికాయై  మన్దారవాటికాయై
పారిజాతవాటికాయై కదమ్బవాటికాయై పుష్పరాగరత్నప్రాకారాయ
పద్మరాగరత్నప్రాకారాయ  గోమేధరత్నప్రాకారాయ
వజ్రరత్నప్రాకారాయ   వైడూర్యరత్నప్రాకారాయ 
ఇన్ద్రనీలరత్నప్రాకారాయ   ముక్తారత్నప్రాకారాయ

॥ శ్రీపరశురామకల్పసూత్రమ్   ॥

మరకతరత్నప్రాకారాయ  విద్రుమరత్నప్రాకారాయ 
మాణిక్యమణ్డపాయ  సహస్రస్తమ్భమణ్డపాయ    అమృతవాపికాయై
ఆనన్దవాపికాయై  విమర్శవాపికాయై బాలాతపోద్గారాయ
చన్ద్రికోద్గారాయ   మహాశృఙ్గారపరిఘాయై
మహాపద్మాటవ్యై  చిన్తామణిగృహరాజాయ
పూర్వామ్నాయమయపూర్వద్వారాయ దక్షిణామ్నాయమయదక్షిణద్వారాయ
పశ్చిమామ్నాయమయపశ్చిమద్వారాయోత్తరామ్నాయమయోత్తరద్వారాయ
రత్నప్రదీపవలయాయ  మణిమయమహాసింహాసనాయ
బ్రహ్మమయైకమఞ్చపాదాయ   విష్ణుమయైకమఞ్చపాదాయ 
రుద్రమయైకమఞ్చపాదాయ   ఈశ్వరమయైకమఞ్చపాదాయ
సదాశివమయైకమఞ్చఫలకాయ  హంసతూలతల్పాయ
హంసతూలమహోపధానాయ కౌసుమ్భాస్తరణాయ మహావితానకాయ
మహాజవనికాయై నమః - ఇతి చతుశ్చత్వారింశన్మన్త్రైస్తత్తదఖిలం  
భావయిత్వా అర్చయిత్వా ॥ ౩.౧౦॥
గన్ధపుష్పాక్షతాదీంశ్చ  దక్షిణభాగే దీపాన్ అభితో దత్త్వా మూలేన
చక్రమభ్యర్చ్య  మూలత్రిఖణ్డైః   ప్రథమత్ర్యస్రే   ॥ ౩.౧౧॥
వాయ్వగ్నిసలిలవర్ణయుక్ప్రాణాయామైః   శోషణం సన్దహనమాప్లావనం 
చ విధాయ ॥ ౩.౧౨॥
త్రిః  ప్రాణాన్  ఆయమ్య ॥ ౩.౧౩॥
అపసర్పన్తు తే భూతా యేభూతా భువి సంస్థితాః  ।
యేభూతా విఘ్నకర్తారస్తే  నశ్యన్తు శివాజ్ఞయా  ।
ఇతి వామపాదపార్ష్ణిఘాతకరాస్ఫోటసముదఞ్చితవక్త్రస్తాలత్రయం  
దత్వా దేవ్యహమ్భావయుక్తః స్వశరీరే
వజ్రకవచన్యాసజాలం  విదధీత ॥ ౩.౧౪॥
బిన్దుయుక్  శ్రీకణ్ఠానన్తతార్తీయైః     మధ్యమాదితలపర్యన్తం
కృతకరశుద్ధిః  ॥ ౩.౧౫॥
కుమారీముచ్చార్య మహాత్రిపురసున్దరీపదమాత్మానం   రక్ష రక్షేతి
హృదయే అఞ్జలిం  దత్త్వా ॥ ౩.౧౬॥

॥ శ్రీపరశురామకల్పసూత్రమ్   ॥

మాయాకామశక్తీరుచ్చార్య దేవ్యాత్మాసనాయ నమః - ఇతి స్వస్యాసనం
దత్త్వా ॥ ౩.౧౭॥
శివయుగ్బాలాముచ్చార్య శ్రీచక్రాసనాయ   నమః -
శివభృగుయుగ్బాలాముచ్చార్య సర్వమన్త్రాసనాయ  నమో
భువనా -మదనౌ బ్లేముచ్చార్య  సాధ్యసిద్ధాసనాయ  నమః - ఇతి
చక్రమన్త్రదేవతాఽఽసనం   త్రిభిర్మన్త్రైశ్చక్రే   కృత్వా ॥ ౩.౧౮॥
బాలా-ద్విరావృత్త్యా త్రిద్వ్యేకదశత్రిసఙ్ఖ్యాఽఙ్గులివిన్యాసైః    
కౢప్తషడఙ్గః    ॥ ౩.౧౯॥
సబిన్దూనచోబ్లూముచ్చార్య   వశినీవాగ్దేవతాయై  నమః - ఇతి
శిరసి । సర్వత్ర వర్గాణాం  బిన్దుయోగః  । కవర్గం  కలహ్రీం  చ
నిగద్య కామేశ్వరీవాగ్దేవతాయై  నమః - ఇతి లలాటే ।చుం గదిత్వా
న్వ్లీం  మోదినీవాగ్దేవతాయై  నమః - ఇతి భ్రూమధ్యే  ।టుం భణిత్వా
య్లూం  విమలావాగ్దేవతాయై  నమః - ఇతి కణ్ఠే ।తుం చ ప్రోచ్య  జ్మ్రీం
అరుణావాగ్దేవతాయై  నమః - ఇతి హృది ।పుం చహ్స్ల్వ్యూం  ఉచ్చార్య
జయినీవాగ్దేవతాయై  నమః - ఇతి నాభౌ ।యాదిచతుష్కంఝ్మ్ర్యూం
ఉచ్చార్య సర్వేశ్వరీవాగ్దేవతాయై  నమః - ఇతి లిఙ్గే ।శాదిషట్కం
క్ష్మ్రీం ఆఖ్యాయ కౌలినీవాగ్దేవతాయై  నమః - ఇతి మూలే ॥ ౩.౨౦॥
మూలవిద్యాపఞ్చదశవర్ణాన్  మూర్ధ్ని  మూలే హృది చక్షుస్త్రితయే
శ్రుతిద్వయముఖభుజయుగలపృష్ఠజానుయుగలనాభిషు 
విన్యస్య షోఢా చక్రే న్యస్యాన్యస్య వా ॥ ౩.౨౧॥
శుద్ధామ్భసా  వామభాగే త్రికోణషట్కోణవృత్తచతురశ్రమణ్డలం  
కృత్వా పుష్పైరభ్యర్చ్య  సాధారం శఙ్ఖం  ప్రతిష్ఠాప్య 
శుద్ధజలమాపూర్య  ఆదిమబిన్దుం  దత్త్వా షడఙ్గేనాభ్యర్చ్య  విద్యయా అభిమన్త్ర్య
తజ్జలవిప్రుడ్భిః   ఆత్మానం పూజోపకరణాని చ సమ్ప్రోక్ష్య ॥ ౩.౨౨॥
తజ్జలేన  త్రికోణషట్కోణవృత్తచతురస్రమణ్డలం    కృత్వా
మధ్యం విద్యయా విద్యాఖణ్డైస్త్రికోణం   బీజావృత్త్యా షడశ్రం
సమ్పూజ్య వాచముచ్చార్య అగ్నిమణ్డలాయ  దశకలాఽఽత్మనే
అర్ఘ్యపాత్రాధారాయ   నమః - ఇతి ప్రతిష్ఠాప్య   ఆధారం ప్రపూజ్య  పావకీః
కలాః ॥ ౩.౨౩॥

॥ శ్రీపరశురామకల్పసూత్రమ్   ॥

మదనాదుపరి సూర్యమణ్డలాయ  ద్వాదశకలాఽఽత్మనే అర్ఘ్యపాత్రాయ 
నమః ఇతి సంవిధాయ పాత్రం  సంస్పృశ్య కలాః సౌరీః సౌః సోమమణ్డలాయ
షోడశకలాఽఽత్మనే అర్ఘ్యామృతాయ  నమః - ఇతి పూరయిత్వా ఆదిమం
దత్త్వోపాదిమమధ్యమౌ పూజయిత్వా విధోః కలాషోడశకమ్ ॥ ౩.౨౪॥
తత్ర విలిఖ్య త్ర్యస్రమకథాదిమయరేఖం 
హలక్షయుగాన్తస్థితహంసభాస్వరం
వాక్కామశక్తియుక్తకోణం హంసేనారాధ్య బహిర్వృత్తషట్కోణం
కృత్వా షడస్రం  షడఙ్గేన  పురోభాగాద్యభ్యర్చ్య మూలేన సప్తధా
అభిమన్త్ర్య  దత్తగన్ధాక్షతపుష్పధూపదీపః  తద్విప్రుడ్భిః
ప్రోక్షితపూజాద్రవ్యః   సర్వం విద్యామయం కృత్వా తత్ స్పృష్ట్వా
చతుర్నవతిమన్త్రాన్  జపేత్ ॥ ౩.౨౫॥
త్రితారీనమస్సమ్పుటితాః  తేజస్త్రితయకలా  అష్టత్రింశత్   ।
సృష్టిఋద్ధిస్మృతిమేధాకాన్తిలక్ష్మీద్యుతిస్థిరా   -
స్థితిసిద్ధయో   బ్రహ్మకలా  దశ । జరా పాలినీ
శాన్తిరీశ్వరీ రతికామికే వరదాహ్లాదినీ  ప్రీతిర్దీర్ఘా   విష్ణుకలా  దశ ।
తీక్ష్ణా రౌద్రీ భయా నిద్రా తన్ద్రీ  క్షుధా క్రోధినీ
క్రియోద్గారీమృత్యవో   రుద్రకలా  దశ ।
పీతా శ్వేతాఽరుణాఽసితాశ్చతస్ర ఈశ్వరకలాః ।
నివృత్తిప్రతిష్ఠావిద్యాశాన్తీన్ధికాదీపికారేచికామోచికా  
పరాసూక్ష్మాసూక్ష్మామృతా-జ్ఞానాజ్ఞానామృతాప్యాయినీవ్యాపినీ 
వ్యోమరూపాః షోడశ సదాశివకలాః ॥
హంసశ్శుచిషద్వసురన్తరిక్షసద్ధోతావ్వేదిషదతిథిర్దురోణసత్   ।
నృషద్వరసదృతసద్వయోమసదబ్జా గోజా ఋతజా
అద్రిజా  ఋతం బృహత్ ॥
ప్ర తద్విష్ణుః  స్తవతే  వీర్యేణ మృగో న భీమః కుచరో గిరిష్ఠాః  ।
యస్యోరుషు త్రిషు  విక్రమణేష్వధిక్షియన్తి  భువనాని (?) వ్విశ్వా ॥
త్ర్యమ్బకం  యజామహే సుగన్ధిం  పుష్టివర్ధనమ్   ।
ఉర్వారుకమివ బన్ధనాన్  మృత్యోర్ముక్షీయ మామృతాత్ ॥

॥ శ్రీపరశురామకల్పసూత్రమ్   ॥

తద్విష్ణోః  పరమం పదం సదా పశ్యన్తి సూరయః ।
దివీవ చక్షురాతతమ్ ॥
తద్విప్రాసో  విపన్యవో జాగృవాంసః సమిన్ధతే  ।
విష్ణోర్యత్  పరమం పదమ్ ॥
విష్ణుర్యోనిం  కల్పయతు త్వష్టా రూపాణి పింశతు ।
ఆసిఞ్చతు ప్రజాపతిర్ధాతా   గర్భం దధాతు తే ॥
గర్భం ధేహి సినీవాలి గర్భం ధేహి సరస్వతి ।
గర్భం తే అశ్వినౌ దేవావాధత్తాం పుష్కరస్రజా  ॥
ఇత్యేతే పఞ్చమన్త్రాః  ॥
మూలవిద్యా చాహత్య చతుర్నవతిమన్త్రాః  ॥ ౩.౨౬॥
అథ హైకే  పఞ్చభిరఖణ్డాద్యైరభిమన్త్రణమామనన్తి    ॥ ౩.౨౭॥
అఖణ్డైకరసానన్దకరై   పరసుధాఽఽత్మని ।
స్వచ్ఛన్దస్ఫురణమత్ర  నిధేహ్యకులనాయికే ॥
అకులస్థామృతాకారే  శుద్ధజ్ఞానకరే   పరే ।
అమృతత్వం నిధేహ్యస్మిన్ వస్తుని క్లిన్నరూపిణి  ॥
తద్రూపిణ్యైకరస్యత్వం   కృత్వా హ్యేతత్స్వరూపిణి ।
భూత్వా పరామృతాకారా మయి చిత్స్ఫురణం కురు ॥
ఇతి తిస్రోఽనుష్టుభో   విద్యాః ॥ ౩.౨౮॥
అథో వాచం బ్లూం  ఝౌమితి జూం సః - ఇతి చోక్త్వా అమృతే అమృతోద్భవే
అమృతేశ్వరి అమృతవర్షిణి  అమృతం స్రావయ  స్రావయ  స్వాహేతి చతుర్థో
మన్త్రః  ॥ ౩.౨౯॥
వాగ్భవో వద వద తతో వాగ్వాదిని వాఙ్మదనక్లిన్నే
క్లేదిని  క్లేదయ  మహాక్షోభం కురుయుగలం మాదనం శక్తిర్మోక్షం
కురు కురు శబ్దో హస చతుర్దశపఞ్చదశపిణ్డః 
సహచతుర్దశషోడశపిణ్డశ్చేతి   పఞ్చమీయం విద్యైతాభిః
అభిమన్త్ర్య  జ్యోతిర్మయం తద్ అర్ఘ్యం  విధాయ ॥ ౩.౩౦॥

॥ శ్రీపరశురామకల్పసూత్రమ్   ॥

తద్బిన్దుభిస్త్రిశః   శిరసి గురుపాదుకామిష్ట్వా  ఆర్ద్రం  జ్వలతి
జ్యోతిరహమస్మి జ్యోతిర్జ్వలతి  బ్రహ్మాహమస్మి యోఽహమస్మి
బ్రహ్మాహమస్మి  అహమస్మి బ్రహ్మాహమస్మి  అహమేవాహం మాం జుహోమి
స్వాహేతి తద్బిన్దుమాత్మనః  కుణ్డలిన్యాం  జుహుయాత్ ॥ ౩.౩౧॥
ఏతదర్ఘ్యశోధనమితి  శివమ్ ॥ ౩.౩౨॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
శ్రీక్రమ   నామ తృతీయః ఖణ్డః  సమాప్తః ॥ ౩॥

చతుర్థః  ఖణ్డః  లలితాక్రమః  శ్రీచక్రే  పరచిత్యావాహనమ్
అథ హృచ్చక్రస్థితామ్ 
అన్తస్సుషుమ్ణాపద్మాటవీనిర్భేదనకుశలాం  నిరస్తమోహతిమిరాం
శివదీపదీప్తిమాద్యాం సంవిదం వహన్నాసపుటేన నిర్గమయ్య
లీలాఽఽకలితవపుషం తాం త్రిఖణ్డముద్రాశిఖణ్డే    కుసుమాఞ్జలౌ
హస్తే సమానీయ ॥ ౪.౧॥
మాయాలక్ష్మీ పరా ఉచ్చార్య దేవీనామ చామృతచైతన్యమూర్తిం
కల్పయామి నమః - ఇతి కల్పయిత్వా ॥ ౪.౨॥
హసరయుజం వాచం హసయుక్తాం కలరీం
హసరచతుర్దశషోడశానప్యుచ్చార్య
మహాపద్మవనాన్తఃస్థే కారణానన్దవిగ్రహే   ।
సర్వభూతహితే మాతరేహ్యేహి పరమేశ్వరి ॥
ఇతి బైన్దవచక్రే   పరచితిమావాహ్య ॥ ౪.౩॥
చతుష్షష్ట్యుపచారాన్   కుర్యాత్ । సర్వే ఉపచారమన్త్రాః  త్రితారీపూర్వాః
కల్పయామి నమః - ఇత్యన్తాః కర్తవ్యాః  ॥ ౪.౪॥
త్రితారీముచ్చార్య  పాద్యం కల్పయామి నమః ఇతి క్రమేణ
ఆభరణావరోపణం సుగన్ధితైలాభ్యఙ్గం    మజ్జనశాలాప్రవేశనం 
మజ్జనమణ్డపమణిపీఠోపవేశనం   దివ్యస్నానీయోద్వర్తనమ్

॥ శ్రీపరశురామకల్పసూత్రమ్   ॥

ఉష్ణోదకస్నానమ్  కనకకలశచ్యుతసకలతీర్థాభిషేకం
ధౌతవస్త్రపరిమార్జనమ్ 
అరుణదుకూలపరిధానమ్ అరుణకుచోత్తరీయమ్
ఆలేపమణ్డపప్రవేశనమాలేపమణ్డపమణిపీఠోపవేశనం  
చన్దనాగరుకుఙ్కుమ  సఙ్కుమృగమదకర్పూరకస్తూరీగోరోచనాది
దివ్యగన్ధసర్వాఙ్గీణవిలేపనం   కేశభరస్య కాలాగరుధూపం
మల్లికామాలతీజాతీచమ్పకాశోకశతపత్రపూగకుడ్మలీ 
పున్నాగకల్హార -ముఖ్యసర్వర్తుకుసుమమాలాం
భూషణమణ్డపప్రవేశనం   భూషణమణ్డపమణిపీఠోపవేశనం
నవమణిమకుటం చన్ద్రశకలం  సీమన్తసిన్దూరం  తిలకరత్నం
కాలాఞ్జనం  పాలీయుగలం మణికుణ్డలయుగలం  నాసాభరణమ్
అధరయావకం ప్రథమభూషణం  కనకచిన్తాకం పదకం మహాపదకం
ముక్తావలిమేకావలిం ఛన్నవీరం కేయూరయుగలచతుష్టయం
వలయావలిమూర్మికావలిం కాఞ్చీదామ కటిసూత్రం  సౌభాగ్యాభరణం
పాదకటకం రత్ననూపురం పాదాఙ్గులీయకమేకకరే  పాశమన్యకరే
అఙ్కుశమితరకరే పుణ్డ్రేక్షుచాపమపరకరే  పుష్పబాణాన్
శ్రీమన్మాణిక్యపాదుకే  స్వసమానవేషాభిరావరణదేవతాభిః
సహ మహాచక్రాధిరోహణం  కామేశ్వరాఙ్కపర్యఙ్కోపవేశనమ్
అమృతాసవచషకమాచమనీయం కర్పూరవీటికామ్
ఆనన్దోల్లాసవిలాస  -హాసం మఙ్గలారార్తికం  ఛత్రం  చామరయుగలం
దర్పణం తాలవృన్తం గన్ధం  పుష్పం ధూపం దీపం నైవేద్యం  కల్పయామి
నమః - ఇతి చతుష్షష్ట్యుపచారాన్   విధాయ ॥ ౪.౫॥
నవముద్రాశ్చ  ప్రదర్శ్య  ॥ ౪.౬॥
మూలేన త్రిధా  సన్తర్ప్య ॥ ౪.౭॥
దేవ్యా అగ్నీశాసురవాయుషు మధ్యే దిక్షు చ షడఙ్గాని  పూజయిత్వా ॥ ౪.౮॥
వాక్సకలహ్రీం  నిత్యక్లిన్నే  మదద్రవే  సౌః - ఇతి కామేశ్వరీ ।
సర్వత్ర నిత్యాశ్రీపాదుకేతి యోజ్యమ్ ।వాగ్భగభుగే భగిని
భగోదరి భగమాలే భగావహే భగగుహ్యే భగయోని భగనిపాతిని
సర్వభగవశఙ్కరి భగరూపే నిత్యక్లిన్నే  భగస్వరూపే సర్వాణి
భగాని మే హ్యానయ వరదే రేతే సురేతే భగక్లిన్నే  క్లిన్నద్రవే 

॥ శ్రీపరశురామకల్పసూత్రమ్   ॥

క్లేదయ  ద్రావయ  అమోఘే భగవిచ్చే క్షుభ క్షోభయ సర్వసత్త్వాన్
భగేశ్వరి ఐం బ్లూం  జేం బ్లూం  భేం బ్లూం  హేం బ్లూం  హేం
క్లిన్నే  సర్వాణి భగాని మే వశమానయ స్త్రీం  హర బ్లేం  హ్రీం
భగ-మాలినీ ।తారో మాయా నిత్య-క్లిన్నే  మద-ద్రవే  స్వాహా - ఇతి
నిత్యక్లిన్నా  । ప్రణవః  క్రోం  భ్రోం  క్రౌం  ఝ్రౌం  ఛ్రౌం  జ్రౌం  స్వాహా -
ఇతి భేరుణ్డా । ప్రణవో  మాయా వహ్నివాసిన్యై  నమః - ఇతి వహ్నివాసినీ ।
మాయాక్లిన్నే  వాక్ క్రోం  నిత్యమదద్రవే  హ్రీం  - ఇతి మహావజ్రేశ్వరీ  ।
మాయా శివదూత్యై  నమః - ఇతి శివదూతీ । ప్రణవో  మాయాహుం ఖే చ ఛే
క్షః స్త్రీం  హుం క్షేం హ్రీం  ఫట్ - ఇతి త్వరితా ।కుమారీ కులసున్దరీ  ।
హసకలరడవాగ్భవహసకలరడబిన్దుమాలినీ
హసకలరడచతుర్దశషోడశా - ఇతి నిత్యా ।మాయా ఫ్రేం  స్రూం
అఙ్కుశపాశస్మరవాగ్భవబ్లూమ్పదనిత్యమదద్రవే   వర్మ
ఫ్రేం  మాయేతి నీలపతాకా । భమరయఊమితి విజయా ।స్వౌమితి సర్వమఙ్గలా  ।
తారో నమో భగవతి జ్వాలామాలిని దేవదేవి
సర్వభూతసంహారకారికే జాతవేదసి జ్వలన్తి జ్వల జ్వల ప్రజ్వల
ప్రజ్వల  త్రిజాతియుక్తమాయారేఫసప్తకజ్వాలామాలిని
వర్మఫడగ్నిజాయేతి జ్వాలామాలినీ ।
(అం)చ్కౌం - ఇతి చిత్రేతి  పఞ్చదశ నిత్యాః
ప్రథమత్ర్యస్రరేఖాస్థితపఞ్చదశస్వరేషు     పూజ్యః ।
విసృష్టౌ షోడశీం మూలవిద్యయా చాభ్యర్చ్య ॥ ౪.౯॥
మధ్యే ప్రాక్త్ర్యస్రమధ్యాన్తః    మునివేదనాగసఙ్ఖ్యాన్
యథాసమ్ప్రదాయం పాదుకాన్ దివ్యసిద్ధమానవౌఘసిద్ధానిష్ట్వా  
పశ్చాత్ స్వశిరసి నాథం యజేత్ । ఏతల్లయాఙ్గపూజనమ్   - ఇతి
శివమ్ ॥ ౪.౧౦॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
లలితాక్రమో  నామ చతుర్థః  ఖణ్డః  సమాప్తః ॥ ౪॥

పఞ్చమః ఖణ్డః  లలితానవావరణపూజా

॥ శ్రీపరశురామకల్పసూత్రమ్   ॥

అథ ప్రాథమికే  చతురస్రే అణిమాలఘిమామహిమేశిత్వవశిత్వ
ప్రాకామ్యభుక్తీచ్ఛాప్రాప్తిసర్వకామసిద్ధ్యన్తాః     మధ్యమే చతురస్రే
బ్రాహ్మ్యాద్యామహాలక్ష్మ్యన్తాః  తృతీయే చతురస్రే
సంక్షోభణద్రావణకర్షణవశ్యోన్మాదనమహాఙ్కుశఖేచరీ 
బీజయోనిత్రిఖణ్డాః   సర్వపూర్వాస్తాః సమ్పూజ్యాః ॥ ౫.౧॥
ఏతాః ప్రకటయోగిన్యస్త్రైలోక్యమోహనచక్రే   సముద్రాః  ససిద్ధయః
సాయుధాః సశక్తయః సవాహనాః సపరివారాః సర్వోపచారైః  సమ్పూజితాః
సన్త్వితి తాసామేవ సమష్ట్యర్చనం  కృత్వా ॥ ౫.౨॥
కరశుద్ధిముచ్చార్య  త్రిపురాచక్రేశ్వరీమవమృశ్య   ద్రామితి
సర్వసంక్షోభిణీముద్రాం  ప్రదర్శయేత్  । చక్రయోగినీచక్రేశీనాం 
నామాని భిన్నాని । శిష్టం  సమానమ్ ॥ ౫.౩॥
షోడశపత్రే కామాకర్షిణీ  నిత్యాకలేతి నిత్యాకలాఽన్తాః
బుద్ధ్యాకర్షిణీ  -అహఙ్కారాకర్షిణీ -శబ్దాకర్షిణీ  -స్పర్శాకర్షిణీ -
రూపాకర్షిణీ -రసాకర్షిణీ -గన్ధాకర్షిణీ  -చిత్తాకర్షిణీ -
ధైర్యాకర్షిణీ  -స్మృత్యాకర్షిణీ -నామాకర్షిణీ -బీజాకర్షిణీ -
ఆత్మాకర్షిణీ -అమృతాకర్షిణీ -శరీరాకర్షిణీ -ఏతా
గుప్తయోగిన్యః సర్వాశాపరిపూరకే చక్రే సముద్రాః  ఇత్యాది
పూర్వవత్ ఆత్మరక్షాముచ్చార్య త్రిపురేశీమిష్ట్వా   ద్రీం  - ఇతి
సర్వవిద్రావిణీం  ప్రదర్శయేత్  ॥ ౫.౪॥
దిక్పత్రే కుసుమామేఖలామదనామదనాతురారేఖావేగిన్యఙ్కుశా
మాలినీరనఙ్గపూర్వాః  సంమృశ్యైతా  గుప్తతరయోగిన్యః
సర్వసంక్షోభణచక్రే సముద్రాః  ఇత్యాది పూర్వవదాత్మాసనముచ్చార్య
త్రిపురసున్దరీమిష్ట్వా    క్లీమితి  సర్వాకర్షిణీముద్రాం   ప్రదర్శయేత్  ॥ ౫.౫॥
భువనారే సంక్షోభిణీద్రావిణ్యాకర్షిణ్యాహ్లాదినీసంమోహినీస్తమ్భినీ  
జృమ్భిణీవశఙ్కరీరఞ్జన్యున్మాదిన్యర్థసాధినీ  -
సమ్పత్తిపూరణీ-మన్త్రమయీ -ద్వన్ద్వక్షయఙ్కరీః
సర్వాదీరవమృశ్యైతాః  సమ్ప్రదాయయోగిన్యః సర్వసౌభాగ్యదాయకచక్రే సముద్రాః
- ఇత్యాది మన్త్రశేషః  చక్రాసనముచ్చార్య  త్రిపురవాసినీం
చక్రేశ్వరీమిష్ట్వా   బ్లూం  - ఇతి సర్వవశఙ్కరీముద్రాముద్ఘాటయేత్   ॥ ౫.౬॥

॥ శ్రీపరశురామకల్పసూత్రమ్   ॥

బహిర్దశారే  సిద్ధిప్రదాసమ్పత్ప్రదాప్రియఙ్కరీమఙ్గలకారిణీ   
కామప్రదాదుఃఖవిమోచినీమృత్యుప్రశమనీవిఘ్ననివారిణ్యఙ్గ   -
సున్దరీసౌభాగ్యదాయినీః  సర్వపూర్వాః సమ్పూజ్యైతాః
కులోత్తీర్ణయోగిన్యః  సర్వార్థసాధకచక్రే  మనుశేషముక్త్వా
మన్త్రాసనముచ్చార్య  త్రిపురాశ్రీచక్రేశ్వరీం    ప్రత్యవమృశ్య
స ఇత్యున్మాదినీముద్రాం  దద్యాత్ ॥ ౫.౭॥
అన్తర్దశారే  జ్ఞానశక్త్యైశ్వర్యప్రదాజ్ఞానమయీవ్యాధివినాశిన్యాధారస్వరూపా    -
పాపహరాఽఽనన్దమయీరక్షాస్వరూపిణీప్సితఫలప్రదాః 
సర్వోపపదాః యష్టవ్యా  ఏతాని గర్భయోగిన్యః
సర్వరక్షాకరచక్రే శిష్టం  తద్వత్ సాధ్యసిద్ధాసనముచ్చార్య
త్రిపురమాలినీ  మాన్యా క్రోమితి  సర్వమహాఙ్కుశాం దర్శయేత్ ॥ ౫.౮॥
అష్టారే  వశిన్యాద్యష్టకం  నమఃస్థానే  పూజామన్త్రసన్నామ  ఏతా
రహస్యయోగిన్యః సర్వరోగహరచక్రే శిష్టం  స్పష్టం  మూర్తివిద్యాముచ్చార్య
త్రిపురాసిద్ధామారాధ్య   శివభృగుఋద్ధి -యుక్ఫ్రేం -

ఇతి ఖేచరీ దేయా ॥ ౫.౯॥
బాణబీజాన్యుచ్చార్య సర్వజృమ్భణేభ్యో బాణేభ్యో నమః ధం
థం సర్వసంమోహనాయ ధనుషే ఆం హ్రీం  సర్వవశీకరణాయ
పాశాయ క్రోం  సర్వస్తమ్భనాయాఙ్కుశాయ నమః - ఇతి
మహాత్ర్యస్రబాహ్యచతుర్దిక్షు    బాణాద్యాయుధపూజా ॥ ౫.౧౦॥
త్రికోణే  వాక్కామశక్తిసమస్తపూర్వాః
కామేశ్వరీవజ్రేశ్వరీభగమాలినీమహాదేవ్యః  బిన్దౌ చతుర్థీ ॥ ౫.౧౧॥
తిసృణామాసామనన్తరమభేదాయమూలదేవ్యాః పూజా ।
కామేశ్వర్యాదిచతుర్థీ నిత్యానాం షోడశీ చక్రదేవీనాం  నవమీ
బిన్దుచక్రస్థా   చేత్యేకైవ  । న తత్ర మన్త్రదేవతాభేదః  కార్యః
। తన్మహాదేవ్యా ఏవ । చతుర్షు స్థలేషు  విశేషార్చనమావర్తతే
॥ ౫.౧౨॥
ఏతా అతిరహస్యయోగిన్యః సర్వసిద్ధిప్రదే   చక్రే । పరిశిష్టం

parashurAmakalpasUtram.pdf 17



॥ శ్రీపరశురామకల్పసూత్రమ్   ॥

ద్రష్టవ్యమ్   । ఆవాహనీముచ్చార్య త్రిపురామ్బాం  సమ్భావ్య హ్సౌం - ఇతి
బీజముద్రాకృతిః  ॥ ౫.౧౩॥
బిన్దుచక్రే  మూలేన దేవీమిష్ట్వా  ఏషా పరాపరరహస్యయోగినీ
సర్వానన్దమయే  చక్రే సముద్రా ససిద్ధిః  సాయుధా సశక్తిః సవాహనా
సపరివారా సర్వోపచారైః  సమ్పూజితాఽస్త్వితి పునర్మూలముచ్చార్య
మహాచక్రేశ్వరీమిష్ట్వా   వాగ్భవేనయోనిం ప్రదర్శ్య  ॥ ౫.౧౪॥
పూర్వవద్ధూపదీపముద్రాతర్పణనైవేద్యాది    దత్త్వా ॥ ౫.౧౫॥
బిన్దునా  ముఖం బిన్దుద్వయేన  కుచౌ సపరార్ధేన  యోనిం కృత్వా
కామకలామితి ధ్యాత్వా ॥ ౫.౧౬॥
సౌభాగ్యహృదయమామృశ్య ॥ ౫.౧౭॥
వామభాగవిహితత్రికోణవృత్తచతురస్రే
గన్ధాక్షతార్చితే  వాగ్భవముచ్చార్య వ్యాపకమణ్డలాయ  నమః
ఇత్యర్ధభక్తభరితామ్భసా   ఆదిమోపాదిమమధ్యమభాజనం తత్ర న్యస్య
॥ ౫.౧౮॥
ప్రణవమాయాఽన్తే  సర్వవిఘ్నకృద్భ్యః సర్వభూతేభ్యో హుం
స్వాహా - ఇతి త్రిః  పఠిత్వా బలిం దత్త్వా ॥ ౫.౧౯॥
ప్రదక్షిణనమస్కారజపస్తోత్రైః   సన్తోష్య ॥ ౫.౨౦॥
తద్రూపిణీమేకాం  శక్తిం బాలయోపచారైః  సమ్పూజ్య తాం మపఞ్చకేన
సన్తర్ప్య ॥ ౫.౨౧॥
శిష్టైః  సార్ధం  చిదగ్నౌ హవిశ్శేషం హుత్వా ॥ ౫.౨౨॥
ఖేచరీం బద్ధ్వా  క్షమస్వేతి విసృజ్య తామాత్మని
సంయోజయేత్ ఇతి శివమ్ ॥ ౫.౨౩॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
లలితానవావరణపూజా నామ పఞ్చమః ఖణ్డః  సమాప్తః ॥ ౫॥

॥ శ్రీపరశురామకల్పసూత్రమ్   ॥

షష్ఠః  ఖణ్డః  శ్యామాక్రమః
ఇయమేవ మహతీ విద్యా సింహాసనేశ్వరీ సామ్రాజ్ఞీ  తస్యాః
ప్రధానసచివపదం  శ్యామా తత్క్రమవిమృష్టిః  సదా కార్యా
॥౬.౧॥
ప్రధానద్వారా  రాజప్రసాదనం  హి న్యాయ్యమ్ ॥౬.౨॥
బ్రాహ్మే  ముహూర్తే చోత్థాయ  శయనే స్థిత్వైవ   శ్రీపాదుకాం  ప్రణమ్య
ప్రాణాన్  ఆయమ్యమూలాదిద్వాదశాన్తపర్యన్తం  జ్వలన్తీం పరసంవిదం
విచిన్త్య మనసామూలం త్రిశో  జప్త్వా బహిర్నిర్గత్య  విముక్తమలమూత్రో
దన్తధావనజిహ్వాఘర్షణకఫవిమోచననాసశోధన -
వింశతిగణ్డూషాన్  విధాయ ॥౬.౩॥
మన్త్రభస్మజలస్నానేష్విష్టం   విధాయ వస్త్రం  పరిధాయ ॥౬.౪॥
సన్ధ్యాముపాస్య  సవితృమణ్డలే  దేవీం సావరణాం విచిన్త్యమూలేన
త్రిరర్ఘ్యం   దత్త్వా యథాశక్తి సన్తర్ప్య  ॥౬.౫॥
యాగగృహం ప్రవిశ్యాసనే  ఆధారశక్తికమలాసనాయ
నమ ఇత్యుపవిశ్య ॥౬.౬॥
సమస్తప్రకటగుప్తసిద్ధయోగినీచక్రశ్రీపాదుకాభ్యో     నమ
ఇతి శిరస్యఞ్జలిమాధాయ  స్వగురుపాదుకాపూజాం చ విధాయ ॥౬.౭॥
ఐం హ్రః  అస్త్రాయ  ఫట్ ఇత్యస్త్రమన్త్రేణ   అఙ్గుష్ఠాదికనిష్ఠాన్తం   
కరతలయోః కూర్పరయోః దేహే చ వ్యాపకత్వేన విన్యస్య ॥౬.౮॥
యం - ఇతి వాయుం పిఙ్గలయాఽఽకృష్య  దేహముపవిశోష్య రం -
ఇతి వాయుమాకృష్య దేహం దగ్ధ్వా  వం - ఇతి వాయుమాకృష్యామృతేన
దగ్ధదేహభస్మ  సిక్త్వా లం - ఇతి వాయుమాకృష్య దృఢం విధాయ
హంస - ఇతి వాయుమాకృష్య శివచైతన్యముత్పాద్య  ॥౬.౯॥
మూలమేకశ ఉచ్చార్య వాయుమాకృష్య త్రిశః  ఉచ్చార్య కుమ్భయిత్వా
సకృద్ ఉచ్చార్య రేచయేత్ । ఏవం రేచకపూరకకుమ్భకం త్రిధా
సప్తధా దశధా షోడశధా వా విరచ్య తేజోమయతనుః ॥౬.౧౦॥
షడఙ్గం  బాలాసహితాం మాతృకాం మూలహృన్ముఖేషు

parashurAmakalpasUtram.pdf 19



॥ శ్రీపరశురామకల్పసూత్రమ్   ॥

రతిప్రీతిమనోభవాన్  విన్యస్య ॥౬.౧౧॥
మూలం సప్తదశధా ఖణ్డయిత్వా  షట్ బ్రహ్మబిలే  త్రీణి  లలాటే
చత్వారి భ్రూమధ్యే  దక్షవామేక్షణయోః షట్ చాష్టౌ సప్తాస్యే
దక్షవామశ్రుతికణ్ఠేష్వేకైకం    దక్షవామాంసయోరష్టౌ చ
దశ హృది దశ దక్షవామస్తనయోరష్టావష్టౌ  నవ నాభౌ ద్విః
స్వాధిష్ఠానే  షడ్ ఆధార ఏవం విన్యస్య ॥౬.౧౨॥
పునరాధారాదిబ్రహ్మబిలపర్యన్తం
సప్తదశఖణ్డానుక్తస్థానేషు   విన్యస్య ॥౬.౧౩॥
అమృతోదధిమధ్యరత్నద్వీపే ముక్తామాలాద్యలఙ్కృతం
చతుర్ద్వారసహితం  మణ్డపం  విచిన్త్య తస్య
ప్రాగాదిచతుర్ద్వారేషు   -
సాం సరస్వత్యై  లాం లక్ష్మ్యై శం శఙ్ఖనిధయే  పం పద్మనిధయే నమః ।
లాం ఇన్ద్రాయ  వజ్రహస్తాయ సురాధిపతయే ఐరావతవాహనాయ సపరివారాయ నమః
।
రాం అగ్నయే శక్తిహస్తాయ తేజోఽధిపతయే అజవాహనాయ సపరివారాయ నమః ।
టాం యమాయ దణ్డహస్తాయ  ప్రేతాధిపతయే  మహిషవాహనాయ సపరివారాయ
నమః ।
క్షాం నిరృతయే ఖడ్గహస్తాయ  రక్షోఽధిపతయే నరవాహనాయ
సపరివారాయ నమః ।
వాం వరుణాయపాశహస్తాయ జలాధిపతయేమకరవాహనాయ సపరివారాయ నమః
।
యాంవాయవే ధ్వజహస్తాయప్రాణాధిపతయే రురువాహనాయసపరివారాయనమః
।
సాం సోమాయ శఙ్ఖహస్తాయ  నక్షత్రాధిపతయే  అశ్వవాహనాయ సపరివారాయ నమః
।
హాం ఈశానాయ త్రిశూలహస్తాయ  విద్యాఽధిపతయే వృషభవాహనాయ
సపరివారాయ నమః ।
ఓం బ్రహ్మణే  పద్మహస్తాయ సత్యలోకాధిపతయే హంసవాహనాయ సపరివారాయ
నమః ।
శ్రీం  విష్ణవే  చక్రహస్తాయ  నాగాధిపతయే గరుడవాహనాయ సపరివారాయ నమః ।

ఓం వాస్తుపతయే బ్రహ్మణే  నమః ।
ఇత్యేకాదశదిక్షు ఏకాదశదేవానర్చయేత్ ॥౬.౧౪॥
శ్యామాక్రమమన్త్రాణామాదౌ   త్రితారీకుమారీయోగః  కుమారీయోగో వా
త్రితారీ  పూర్వోక్తా కుమారీ బాలా శేషముత్తానమ్ ॥౬.౧౫॥
గన్ధద్రవ్యేణ   లిప్తాఙ్గస్తామ్బూలామోదితవదనః  ప్రసన్నమనా  భూత్వా
॥౬.౧౬॥
సువర్ణరజతతామ్రచన్దనమణ్డలేషు     బిన్దుత్రికోణ 
పఞ్చకోణాష్టదలషోడశదలాష్టదలచతుర్దల  
చతురస్రాత్మకం  చక్రరాజం  విలిఖ్య ॥౬.౧౭॥
మూలేన త్రివారజప్తేన  శుద్ధజలేన
చతురస్రవృత్తషట్కోణత్రికోణబిన్దూన్     ప్రవేశేన
మత్స్యముద్రయా  విధాయ - అం ఆత్మతత్త్వాయ ఆధారశక్తయే వౌషట్
ఇత్యాధారం ప్రతిష్ఠాప్య   ధూమ్రార్చిరూష్మా  జ్వలినీ జ్వాలినీ విస్ఫులిఙ్గినీ
సుశ్రీః  సురూపా కపిలా హవ్యవాహా కవ్యవాహేత్యగ్నికలా అభ్యర్చ్య
- ఉం విద్యాతత్త్వాయ పద్మాననాయ వౌషట్ - ఇతి పాత్రం  ప్రతిష్ఠాప్య 
- తపినీ తాపినీ ధూమ్రా మరీచిర్జ్వాలినీ  రుచిః సుషుమ్నా భోగదా
విశ్వా బోధినీ ధారిణీ క్షమా - ఇతి పాత్రే సూర్యకలా అభ్యర్చ్య -
మం శివతత్త్వాయ సోమమణ్డలాయ  నమః - ఇతి శుద్ధజలమాపూర్య
- అమృతా మానదా పూషా తుష్టిః  పుష్టీ రతిః ధృతిః శశినీ
చన్ద్రికా  కాన్తిర్జ్యోత్స్నా  శ్రీః  ప్రీతిరఙ్గదా   పూర్ణా పూర్ణామృతా  -
చేతి చన్ద్రకలా  అభ్యర్చ్య అగ్నీశాసురవాయుషు మధ్యే దిక్షు చ
షడఙ్గాని  విన్యస్య అస్త్రేణ  సంరక్ష్య కవచేనావకుణ్ఠ్య  ధేనుయోనీ
ప్రదర్శ్య  -మూలమన్త్రేణ  సప్తశోఽభిమన్త్ర్య  తజ్జలవిప్రుడ్భిః 
యాగగృహం పూజోపకరణాని చావోక్ష్య ॥౬.౧౮॥
తాభిరీకారాఙ్కితత్రికోణవృత్తచతురస్రం   మణ్డలం  విధాయ
తస్మిన్ పుష్పాణి వికీర్య పూర్వవదాధారం ప్రతిష్ఠాప్య   అగ్నికలా
అభ్యర్చ్య పాత్రం  ప్రతిష్ఠాప్య   తస్మిన్ పాత్రే హ్రీం  ఐం మహాలక్ష్మీశ్వరి
పరమస్వామిని ఊర్ధ్వ  శూన్యప్రవాహిని  సోమసూర్యాగ్నిభక్షిణి
పరమాకాశభాసురే ఆగచ్ఛాగచ్ఛ విశ విశ పాత్రం  ప్రతిగృహ్ణ

ప్రతిగృహ్ణ  హుం ఫట్ స్వాహేతి పుష్పాఞ్జలిం  వికీర్య సూర్యకలా అభ్యర్చ్య
బ్రహ్మాణ్డాఖణ్డసమ్భూతమశేషరససమ్భృతమ్    ।
ఆపూరితం మహాపాత్రం  పీయూషరసమావహ ॥
ఇత్యాదిమమాపూర్య ద్వితీయం నిక్షిప్య అకథాదిత్రిరేఖాఽఙ్కితకోణత్రయే 
హలక్షాన్ మధ్యే హంసం చ విలిఖ్య -మూలేన దశధా అభిమన్త్ర్య
- చన్ద్రకలాః  అభ్యర్చ్య - అగ్నీశాసురవాయుషు మధ్యే దిక్షు
షడఙ్గాని  విన్యస్య -అస్త్రేణ  సంరక్ష్య - కవచేనావకుణ్ఠ్య
ధేనుయోనీ ప్రదర్శయేత్  ॥౬.౧౯॥
చక్రమధ్యే  శ్రీమాతముక్త్వా  గీశ్వరీమూర్తయే
నమః - ఇతి మూర్తిం కల్పయిత్వా భూయః శ్రీమాతముక్త్వా
గీశ్వర్యమృతచైతన్యమావాహయామి  - ఇత్యావాహ్య షోడశభిరుపచర్య
ఆశుశుక్షణిత్ర్యక్షరక్షఃప్రభఞ్జనదిషు    దేవ్యా
మౌలౌ పరితశ్చ పూజ్యా అఙ్గదేవ్యః  । తన్మన్త్రాః  సర్వజనాదయః
అష్టౌ సప్తైకాదశ  దశ పునర్దశాష్టావింశతిఖణ్డాః  
త్రితారీకుమారీవాగాదయః  సజాతయః సామాన్యమనుయుక్తాః ॥౬.౨౦॥
పశ్చాదావరణపూజాం కుర్యాత్ ॥౬.౨౧॥
సర్వచక్రదేవతాఽర్చనాని  వామకరాఙ్గుష్ఠానామికాసన్దష్ట  
ద్వితీయశకలగృహీతశ్రీపాత్రప్రథమబిన్దుసహపతితైః    
దక్షకరాక్షతపుష్పక్షేపైః  కుర్యాత్ ॥౬.౨౨॥
త్రికోణే  రతిప్రీతిమనోభవాన్  ॥౬.౨౩॥
పఞ్చారమూలే పుర ఆదిక్రమేణ  ద్రాం  ద్రావణబాణాయ  - ద్రీం
శోషణబాణాయ - క్లీం  బన్ధనబాణాయ  -బ్లూం  మోహనబాణాయ -

సః ఉన్మాదనబాణాయ నమః - ఇతి తదగ్రే మాయాకామవాగ్బ్లూం  స్త్రీముపజుష్టాః 
కామమన్మథకన్దర్పమకరకేతనమనోభవాః  ॥౬.౨౪॥
అష్టదలమూలే  బ్రాహ్మీ -మహేశ్వరీ-కౌమారీ
-వైష్ణవీ  -వారాహీ-మాహేన్ద్రీ -చాముణ్డా -చణ్డికాః ,
సేన్దుస్వరయుగ్మాన్త్యాదయః  పూజ్యాః । తదగ్రే
లక్ష్మీసరస్వతీ-రతి-ప్రీతి -కీర్తి -శాన్తి-పుష్టి -తుష్టయః  ॥౬.౨౫॥

షోడశదలే వామా-జ్యేష్ఠా -రౌద్రీ -శాన్తి-శ్రద్ధా  -సరస్వతీ-
క్రియాశక్తి -లక్ష్మీ-సృష్టి -మోహినీ-ప్రమథినీ -
ఆశ్వాసినీ-వీచీ-విద్యున్మాలినీ-సురానన్దా -నాగబుద్ధికాః  ॥౬.౨౬॥
అష్టదలే  అసితాఙ్గ -రురు-చణ్డ -క్రోధన -ఉన్మత్త-కపాల-భీషణ-
సంహారాః సదణ్డిస్వరయుగ్మాదిసంయుక్తా  భైరవాన్తాశ్చ  భావనీయాః ॥౬.౨౭॥
చతుర్దలం  మాయుక్తతఙ్గీ సిద్ధలక్ష్మీశ్చ
మహామాయుక్తతఙ్గీ మహాసిద్ధలక్ష్మీశ్చ  ॥౬.౨౮॥
గం గణపతి -దుం దుర్గా - బం బటుక - క్షం క్షేత్రపాలాః
చతురస్రే సమ్పూజ్యాః ॥౬.౨౯॥
సాం సరస్వత్యై  నమః ఇతిప్రభృతి  వాస్తుపతయే బ్రహ్మణే  నమః
ఇతిపర్యన్తం పునస్తత్రైవాభ్యర్చ్య  ॥౬.౩౦॥
హంసమూర్తిపరప్రకాశపూర్ణనిత్యకరుణసమ్ప్రదాయ 
గురూంశ్చతురస్రపూర్వరేఖాయామభ్యర్చ్య  ॥౬.౩౧॥
స్వశిరసి సామాన్యవిశేషపాదుకే అభ్యర్చయేత్ ॥౬.౩౨॥
పునర్దేవీమభ్యర్చ్య  బాలయా షోడశోపచారాన్ విధాయ ॥౬.౩౩॥
శుద్ధజలేన  త్రికోణవృత్తచతురస్రం 
విధాయార్ధాన్నపూర్ణసలిలం   సాదిమోపాదిమమధ్యమం
సు[స]గన్ధపుష్పం  సాధారం పాత్రం  నిధాయ ॥౬.౩౪॥
శ్రీమాతముక్త్వా  గీశ్వరీమం బలిం గృహ్ణ గృహ్ణ
హుం ఫట్ స్వాహా శ్రీమాతముక్త్వా  గీశ్వరి శరణాగతం
మాం త్రాహి  త్రాహి  హుం ఫట్ స్వాహా క్షేత్రపాలనాథేమం
బలిం గృహ్ణ గృహ్ణ ఫట్ స్వాహా - ఇతి మన్త్రత్రయేణ 
వామపార్ష్ణిఘాతకరాస్ఫోటసముదఞ్చితవక్త్రనారాచముద్రాభిః  
బలిం ప్రదాయ  ॥౬.౩౫॥
శ్యామలాం శక్తిమాహూయ బాలయా తామభ్యర్చ్య తస్యా హస్త ఆదిమోపాదిమౌ
దత్త్వా తత్త్వం శోధయిత్వా తచ్ఛేషమురరీకృత్య యోగ్యైః  సహ
హవిశ్శేషం స్వీకుర్యాత్ ॥౬.౩౬॥

॥ శ్రీపరశురామకల్పసూత్రమ్   ॥

ఏవం నిత్యసపర్యాం కుర్వన్ లక్షజపం జప్త్వా తద్దశాంశక్రమేణ 
చ హోమతర్పణబ్రాహ్మణభోజనాని  విదధ్యాత్ ॥౬.౩౭॥
ఏతన్మనుజాపీ న కదమ్బం ఛిన్ద్యాత్  గిరా కాలీతి న వదేత్
వీణావేణునర్తనగాయనగాథాగోష్ఠీషు  న పరాఙ్ముఖో గచ్ఛేత్
గాయకం న నిన్ద్యాత్  ॥౬.౩౮॥
లలితోపాసకో నేక్షుఖణ్డం  భక్షయేత్
న దివా స్మరేద్ వార్తాలీం - న జుగుప్సేత సిద్ధద్రవ్యాణి   -

న కుర్యాత్ స్త్రీషు  నిష్ఠురతాం  - వీరస్త్రియం  న గచ్ఛేత్ -
న తం హన్యాత్ - న తద్ద్రవ్యమపహరేత్  -
నాత్మేచ్ఛయామపఞ్చకమురరీ కుర్యాత్ కులభ్రష్టైః   సహ నాసీత్
- న బహు ప్రలపేత్  -యోషితం సమ్భాషమాణామప్రతిసమ్భాషమాణో  న
గచ్ఛేత్ -కులపుస్తకాని గోపాయేత్ - ఇతి శివమ్ ॥౬.౩౯॥
॥ ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
శ్యామాక్రమోప  నామ షష్ఠః  ఖణ్డః  సమాప్తః ॥౬॥

సప్తమః ఖణ్డః  వారాహీక్రమః
ఇత్థం  సాఙ్గాం  సఙ్గీతమాతృకామిష్ట్వా 
సంవిత్సామ్రాజ్ఞీసింహాసనాధిరూఢాయా 
లలితాయా మహారాజ్ఞ్యా  దణ్డనాయికాస్థానీయాం 
దుష్టనిగ్రహశిష్టానుగ్రహనిరర్గలాజ్ఞాచక్రాం        సమయసఙ్కేతాం
కోలముఖీం విధివద్వరివస్యేత్ ॥ ౭.౧॥
తత్రాయం  క్రమో  మహారాత్రే బుద్ధ్వా  స్వహృదయపరమాకాశే ధ్వనన్తమ్
అనాహతధ్వనిమూర్జితానన్దదాయకమవమృశ్య   ॥ ౭.౨॥
శివాదిశ్రీగురుభ్యో  నమః - ఇతి మూర్ధ్ని  బధ్నీయాదఞ్జలిమ్  ॥ ౭.౩॥
వాచముచ్చార్య గ్లౌమ్  - ఇతి చ పద్ధతావస్యాం  సర్వే మనవో జప్యాః ॥ ౭.౪॥
మూలాదిషణ్మన్త్రైః  యథామన్త్రం  లిఙ్గదేహం  శోధయేత్ ॥ ౭.౫॥

॥ శ్రీపరశురామకల్పసూత్రమ్   ॥

మూలశృఙ్గాటకాత్  సుషుమ్నాపథేన జీవశివం పరశివే
యోజయామి స్వాహా -యం సఙ్కోచశరీరం శోషయ శోషయ స్వాహా
- రం సఙ్కోచశరీరం దహ దహ పచ పచ స్వాహా - వం
పరమశివామృతం వర్షయ  వర్షయ  స్వాహా -
లం శామ్భవశరీరముత్పాదయోత్పాదయ స్వాహా -
హంసః సోఽహమవతరావతర శివపదాత్ జీవ
సుషుమ్నాపథేన ప్రవిశ  మూలశృఙ్గాటకముల్లసోల్లస    జ్వల జ్వల
ప్రజ్వల  ప్రజ్వల  హంసః సోఽహం స్వాహా - ఇతి భూతశుద్ధిం  విధాయ
॥ ౭.౬॥
మాతృకాసమ్పుటితాం ద్వితారీం కాననవృత్తద్వ్యక్షిశ్రుతి
నాసాగణ్డోష్ఠదన్తమూర్ధాస్యదోః     పత్సన్ధ్యగ్రపార్శ్వ  -
ద్వయపృష్ఠనాభిజఠరహృద్దోర్మూలాపరగల 
కక్షహృదాదిపాణిపాదయుగలజఠరాననేషు విన్యస్య ॥ ౭.౭॥
అన్ధే ప్రభృతి  సప్తార్ణపఞ్చకమఙ్గుష్ఠాదికనిష్ఠాన్తమ్      ॥ ౭.౮॥
వాఙ్నమో భగవతీత్యారభ్య త్రయోదశభిర్హృదయం   షడ్భిః శిరః -
దశభిః శిఖాం, సప్తభిః సప్తభిః సప్తభిః కవచనేత్రాస్త్రాణి 
విన్యస్య ॥ ౭.౯॥
గన్ధాదిభిరలఙ్కృత్య  అర్ఘ్యం  శోధయేత్ ॥ ౭.౧౦॥
ఆత్మనోఽగ్రభాగే  గోమయేన విలిప్తే హేతుమిశ్రితజలేన
చతురస్రం  వర్తులం షట్కోణం త్రికోణమన్తరాన్తరం  - విలిఖ్య -
అర్ఘ్యశోధనమనుభిః  శ్యామాక్రమోక్తైః   ఆధారార్ఘ్యపాత్రాణి 
సంశోధ్య -సామాన్యేనాభ్యర్చ్య - తదర్ఘ్యం  వషడిత్యుద్ధృత్య  -
స్వాహేతి సంస్థాప్య  హుం - ఇత్యవకుణ్ఠ్య  -వౌషట్ ఇత్యమృతీకృత్య
ఫడితి సంరక్ష్య - నమః - ఇతి పుష్పం నిక్షిప్య మూలేన నిరీక్ష్య
తత్పృషతైః  పావయిత్వా సపర్యావస్తూని ॥ ౭.౧౧॥
(౧) శిరోవదనహృద్గుహ్యపాదేషు  పూర్వోక్తసప్తకపఞ్చకం  విన్యస్య
(౨) విద్యామష్టధా  ఖణ్డయిత్వా  పాదాదిజాను-జాన్వాదికటి-కట్యాదినాభి-నాభ్యాది
హృదయ -హృదయాదికణ్ఠ - కణ్ఠాదిభ్రూమధ్య   -భ్రూమధ్యాదిలలాట  -

॥ శ్రీపరశురామకల్పసూత్రమ్   ॥

లలాటాదిమౌలిషు ఏకత్రింశత్  సప్త సప్త  సప్త
సప్త  సప్త  పఞ్చత్రింశదేకాదశార్ణఖణ్డాన్  
(౩)మాతృకాస్థానేషు మూలమనుపదాని చ న్యస్య ॥ ౭.౧౨॥
పూర్వోక్తానష్టఖణ్డానేకైకశ    ఉచ్చార్య పూర్వోక్తేషు స్థానేషు  హ్లాం
శర్వాయ క్షితితత్త్వాధిపతయే -హ్లీం  భవాయ అమ్బు-తత్త్వాధిపతయేహ్లూం
రుద్రాయ  వహ్ని తత్త్వాధిపతయే -హ్లైం  ఉగ్రాయ  వాయుతత్త్వాధిపతయేహ్లౌం
ఈశానాయ భాను-తత్త్వాధిపతయే సోం మహాదేవాయ సోమతత్త్వాధిపతయే హం
మహాదేవాయయజమానతత్త్వాధిపతయే ఔం భీమాయ ఆకాశతత్త్వాధిపతయే
నమః - ఇతి తత్త్వన్యాసః ॥ ౭.౧౩॥
మూలేన సర్వేణ వ్యాపకం కృత్వా దేవీం ధ్యాత్వా ॥ ౭.౧౪॥
పురతః పటపట్టసువర్ణరజతతామ్రచన్దనపీఠాదినిర్మితం   
దృష్టిమనోహరం
చతురస్రత్రయ  -సహస్రపత్ర  -శతపత్రాష్టపత్ర   -షడస్ర
పఞ్చాస్రత్ర్యస్ర   -బిన్దులక్షణం  కోలముఖీచక్రం  విరచ్య ॥ ౭.౧౫॥
తత్ర కుసుమాఞ్జలిం  వికీర్య స్వర్ణప్రాకారాయ   సుధాఽబ్ధయే
వరాహద్వీపాయ వరాహపీఠాయ నమః ఇతి । ఆం -ఆధారశక్తయే కుం
కూర్మాయ కం కన్దాయ  అం -అనన్తనాలాయ నమః - ఇతి చ ధర్మాదిభిః
సహ షోడశమన్త్రైః  పీఠే అభ్యర్చ్య ॥ ౭.౧౬॥
త్రిపఞ్చషడరదలాష్టకశతసహస్రారపద్మాసనాయ    నమః
- ఇతి చక్రమనునా  చక్రమిష్ట్వా   ॥ ౭.౧౭॥
వహ్నిమణ్డలాయ  సూర్యమణ్డలాయ  సోమమణ్డలాయ  నమః - ఇతి త్రయో
గుణమన్త్రాః  -ఆత్మమన్త్రాః  చత్వారః - ఇతి సప్తవింశతికమిదం
పీఠే వరివసనీయమ్ ॥ ౭.౧౮॥
హౌం ప్రేతపద్మాసనాయ  సదాశివాయ నమః - ఇతి చక్రోపరి
దేవ్యాసనవిమృష్టిః  ॥ ౭.౧౯॥
ౡ షా ఈ వారాహీమూర్తయే ఠః ఠః ఠః ఠః హుం ఫట్ - ఇతి
వాగ్గ్లౌమాది  గ్లౌంవాగన్తా  మూర్తికరణీ విద్యా ॥ ౭.౨౦॥
మూలవిద్యయా ఆవాహనసంస్థాపనసంనిధాపనసంనిరోధన

॥ శ్రీపరశురామకల్పసూత్రమ్   ॥

సమ్ముఖీ కరణావకుణ్ఠనవన్దనధేనుయోనీర్బద్ధ్వా    ॥ ౭.౨౧॥
దేవ్యఙ్గన్యస్తషడఙ్గపఞ్చాఙ్గః     ॥ ౭.౨౨॥
పాద్యార్ఘ్యాచమనీయస్నానవాసోగన్ధపుష్పధూపదీపనీరాజన 
ఛత్రచామరదర్పణరక్షాచమనీయనైవేద్యపానీయతామ్బూలాఖ్య 
షోడశోపచారకౢప్త్యన్తే    ॥ ౭.౨౩॥
ధ్యానం దేవ్యాః మేఘమేచకా
కుటిలదంష్ట్రా  కపిలనయనా ఘనస్తనమణ్డలా
చక్రఖడ్గముసలాభయశఙ్ఖఖేటహలవరపాణిః    పద్మాసీనా
వార్తాలీ ధ్యేయా ॥ ౭.౨౪॥
దశధా తస్యాస్తర్పణం కుర్యాత్ ॥ ౭.౨౫॥
త్ర్యస్రే  జమ్భినీమోహినీస్తమ్భిన్యః ॥ ౭.౨౬॥
పఞ్చారే అన్ధినీరున్ధిన్యౌ   తాశ్చ ॥ ౭.౨౭॥
షట్కోణే ఆక్షాఈ బ్రహ్మాణీ  ఈలాఈ మాహేశ్వరీ ఊహాఈ కౌమారీౠసాఈ
వైష్ణవీ   ఐశాఈ ఇన్ద్రాణీ  ఔవాఈ చాముణ్డా తస్యైవాగ్రేషు   మధ్యే
చ యమరయూం యాం యీం యూం యైం  యౌం యః యాకిని జమ్భయ
జమ్భయ
మమ సర్వశత్రూణాం  త్వగ్ధాతుం  గృహ్ణ గృహ్ణ అణిమాఽఽదివశం
కురు కురు స్వాహేతి । అన్యాసాం ధాతునాథానామప్యేవం బీజే నామని
ధాతౌ త్వారాధనకర్మణి మన్త్రసన్నామః  ।
రమరయూం రాకిణి రక్తధాతుం
పిబ పిబ లమరయూం లాకిని మాంసధాతుం భక్షయ భక్షయ
డమరయూం డాకిని మేదోధాతుం గ్రస  గ్రస  కమరయూం కాకిని
అస్థిధాతుం  జమ్భయ జమ్భయ సమరయూం సాకిని మజ్జాధాతుం
గృహ్ణ గృహ్ణ హమరయూం హాకిని శుక్రధాతుం  పిబ పిబ
అణిమాఽఽదివశం కురు కురు స్వాహా - ఇతి ధాతునాథయజనమ్ ॥ ౭.౨౮॥
అనన్తరం షడస్రోభయపార్శ్వయోః  క్రోధినీస్తమ్భిన్యౌ
చామరగ్రాహిణ్యౌ  తత్రైవ  స్తమ్భనముసలాయుధాయ
ఆకర్షణహలాయుధాయ  నమః షడరాద్బహిః పురతో దేవ్యాః క్ష్రౌం

॥ శ్రీపరశురామకల్పసూత్రమ్   ॥

క్రౌం  చణ్డోచ్చణ్డాయ   నమః - ఇతి తద్యజనమ్ ॥ ౭.౨౯॥
అష్టదలే  వార్తాలీవారాహీవరాహముఖ్యన్ధిన్యాదయః  పఞ్చ
తద్బహిః మహామహిషాయ దేవీవాహనాయ నమః ॥ ౭.౩౦॥
(౧) శతారే దేవీపురతో దలసన్ధౌ జమ్భిన్యా ఇన్ద్రాయాప్సరోభ్యః
సిద్ధేభ్యో  ద్వాదశాదిత్యేభ్యోఽగ్నయే సాధ్యేభ్యో విశ్వేభ్యో దేవేభ్యో
విశ్వకర్మణే యమాయమాతృభ్యో రుద్రపరిచారకేభ్యో  రుద్రేభ్యో
మోహిన్యై  నిరృతయే రాక్షసేభ్యో మిత్రేభ్యో  గన్ధర్వేభ్యో  భూతగణేభ్యో
వరుణాయ వసుభ్యో విద్యాధరేభ్యః కిన్నరేభ్యో వాయవే స్తమ్భిన్యై
చిత్రరథాయ  తుమ్బురవే నారదాయ యక్షేభ్యః సోమాయ కుబేరాయ దేవేభ్యో
విష్ణవే  ఈశానాయ బ్రహ్మణే  అశ్విభ్యాం ధన్వన్తరయే వినాయకేభ్యో నమః -
ఇతి దేవతామణ్డలమిష్ట్వా   (౨) తద్బహిః ఔం క్షౌం క్షేత్రపాలాయ
నమః సింహవరాయ దేవీవాహనాయ నమః - ఇతి చ తదుభయం
వరివస్యేత్ । తద్బహిః మహాకృష్ణాయ  మృగరాజాయ దేవీవాహనాయ
నమః - ఇతి తత్పూజా ॥ ౭.౩౧॥
(౧) సహస్రారే  అష్టధా  విభక్తే ఐరావతాయ పుణ్డరీకాయ  వామనాయ
కుముదాయాఞ్జనాయ  పుష్పదన్తాయ సార్వభౌమాయ సుప్రతీకాయ  నమః - ఇతి
తత్పూజా బహిః సుధాఽబ్ధేర్వా  । (౨)బాహ్యప్రాకారాష్టదిక్షు   అధ
ఉపరి చ హేతుకాదయః - భైరవక్షేత్రపాలశబ్దయుక్తాః  
ప్రత్యేకం  క్షౌమాదయశ్చ యష్టవ్యాః  ।
హేతుకత్రిపురాన్తకాగ్నియమజిహ్వైకపాదకాలకరాలభీమరూప 
హాటకేశాచలాః దశ భైరవాః  ॥ ౭.౩౨॥
ఏవం షడావరణీమిష్ట్వా  పునర్దేవీం  త్రిధా  సన్తర్ప్య
సర్వైరుపచారైరుపచర్య   ॥ ౭.౩౩॥
పురతో వామభాగే హస్తమాత్రం  జలేనోపలిప్య
రుధిరాన్నహరిద్రాఽన్నమహిషపలసక్తుశర్కరాహేతు
ఫలత్రయమాక్షికముద్గత్రయమాషచూర్ణదధిక్షీరఘృతైః    
శుద్ధోదనం  సమ్మర్ద్య  చరణాయుధాణ్డప్రమాణాన్   దశపిణ్డాన్  విధాయ
తత్ర నిధాయ కపిత్థఫలమానమేకం  పిణ్డం  చ తత్సమీపే
సాదిమోపాదిమమధ్యమం చషకం చ నిక్షిప్య దశపిణ్డాన్  హేతుకాదిభ్యో

॥ శ్రీపరశురామకల్పసూత్రమ్   ॥

మధ్యమపిణ్డం  చషకం చ చణ్డోచ్చణ్డాయ   తత్తన్మన్త్రైః  దత్వా
వృన్దమారాధ్య  ॥ ౭.౩౪॥
యథావిభవం శ్రీగురుం  సన్తోష్య ॥ ౭.౩౫॥
సమ్పూర్ణయౌవనాః  సలక్షణామదనోన్మాదినీస్తిస్రః  శక్తీరాహూయ
బటుకం చైకమభ్యర్చ్య  స్నపయిత్వా గన్ధాదిభిరలఙ్కృత్య
వార్తాలీబుద్ధ్యా  ఏకాం శక్తిం  మధ్యే క్రోధినీస్తమ్భినీబుద్ధ్యా   ద్వే
ఇతరే పార్శ్వయోశ్చణ్డోచ్చణ్డధియా   బటుకమగ్రే స్థాపయిత్వా
సర్వైర్ద్రవ్యైః    సన్తోష్య మమ శ్రీవార్తాలీమన్త్రసిద్ధిర్భూయాదితి    తాః
ప్రతివదేత్  తాశ్చ ప్రసీదన్త్వధిదేవతాః  - ఇతి బ్రూయుః  ॥ ౭.౩౬॥
ఏవం సపరివారాముదారాం భూదారవదనాముపతోష్య లక్షం
పురశ్చరణం కృత్వా తద్దశాంశం  తాపిచ్ఛకుసుమైర్హుత్వా   మన్త్రం
సాధయేత్ ॥ ౭.౩౭॥
తతశ్చ పూజితాం దేవీమాత్మనియోజయిత్వా స్వైరం  విహరన్నాజ్ఞాసిద్ధః 
సుఖీ విహరేత్ - ఇతి శివమ్ ॥ ౭.౩౮॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
వారాహీక్రమో  నామ సప్తమః ఖణ్డః  సమాప్తః ॥ ౭॥

అష్టమః  ఖణ్డః  పరాక్రమః
ఇతి విధివత్కృతవార్తాలీవరివస్యః సింహాసనవిద్యాహృదయమునుత్తరం
పరాబీజరూపం ధామ తత్క్రమపూర్వం విమృశేత్ ॥౮.౧॥
ప్రభుహృదయజ్ఞాతుః   పదే పదే సుఖాని భవన్తి ॥౮.౨॥
అథోఽనుత్తరపద్ధతిం  వ్యాఖ్యాస్యామః ॥౮.౩॥
కల్యే సముత్థాయ  బ్రహ్మకోటరవర్తిని
సహస్రదలకమలే  సన్నివిష్టాయాః  సౌవర్ణరూపాయాః
పరాయాశ్చరణయుగలవిగలదమృతరసవిసరపరిప్లుతం

వపుః ధ్యాత్వా ॥౮.౪॥
స్నాతః శుచివాసోవసానః సౌః వర్ణేన  త్రిరాచమ్య  ద్విః
పరిమృజ్య సకృద్ ఉపస్పృశ్య చక్షుషీ నాసికే శ్రోత్రే  అంసే
నాభిం హృదయం శిరశ్చావమృశ్య ఏవం త్రిరాచమ్య  ॥౮.౫॥
ఊర్ణామృదుశుచితమమాసనం  సౌవర్ణసూర్యజపాభిమన్త్రితం 
మూలమన్త్రోక్షితమధిష్ఠాయ   ॥౮.౬॥
ఉదగ్వదనో మౌనీ భూషితవిగ్రహో మూలపూర్వేణ దేశికమనునా
మస్తకే దేశికమిష్ట్వా  ॥౮.౭॥
వామపార్ష్ణిఘాతైః   ఛోటికాత్రయేణ  పాతాలాదిగతాన్ భేదావభాసినః
విఘ్నానుత్సార్య ॥౮.౮॥
శిరోముఖహృన్మూలసర్వాఙ్గేషు  మూలం విన్యస్య ॥౮.౯॥
కాకచఞ్చూపుటాకృతినా ముఖేన సఞ్చోష్యానిలం సప్తవింశతిశోమూలం
జప్త్వా వేద్యం నాభౌ సంముద్ర్య  పునః సప్తవింశతిశో జప్త్వా అఙ్గుష్ఠేన 
శిఖాం బధ్వా పునరనిలమాపూర్య తేన మూలే చిదగ్నిముత్థాప్య  తత్ర
వేద్యస్య విలయం విభావ్య ॥౮.౧౦॥
గోమయేనోపలిప్తచతురస్రభూతలే
ప్రవహత్పార్శ్వకరకృతయా  మత్స్యముద్రయా  దివ్యగన్ధామ్బుయుతయా
భూవ్యోమవాయువహ్నిమణ్డలాని  కృత్వా ॥౮.౧౧॥
శ్యామావత్ సామాన్యవిశేషార్ఘ్యే  సాదయేత్ ॥౮.౧౨॥
సర్వేఽపి పరాక్రమమనవః  సౌః వర్ణపూర్వాః  కార్యాః ॥౮.౧౩॥
భృగుచతుర్దశషోడశద్విరావృత్యా  వర్ణషడఙ్గం 
సర్వమూలషడావృత్యా మన్త్రషడఙ్గం   చ కృత్వా ॥౮.౧౪॥
ఉభాభ్యామర్చయిత్వా ॥౮.౧౫॥
మూలముచ్చార్య తాం చిన్మయీమానన్దలక్షణామ్
అమృతకలశపిశితహస్తద్వయాం ప్రసన్నాం  దేవీం పూజయామి నమః
స్వాహా - ఇతి సుధాదేవీమభ్యర్చ్య తయా సమ్ప్రోక్ష్య వరివస్యావస్తూని
॥౮.౧౬॥

పూర్వం నాభౌ సమ్ముద్రితం  చిదగ్నివిలీనం తప్తాయోద్రవవత్
షట్త్రింశత్తత్త్వకదమ్బకం   హృత్సరోజే సమానీయ ॥౮.౧౭॥
మూలజప్తైః  కుసుమక్షేపైః  వక్ష్యమాణైశ్చ  మన్త్రైరాసనకౢప్తిం  
కుర్యాత్ -మూలాది-యోగ-పీఠాయ నమః - ఇత్యన్తాని తాని చ
పృథివ్యప్తేజోవాయ్వాకాశగన్ధరసరూపస్పర్శ
శబ్దోపస్థపాయుపాదపాణివాగ్ఘ్రాణజిహ్వాచక్షుస్త్వక్శ్రోత్రా  
హఙ్కారబుద్ధిమనఃప్రకృతిపురుషనియతికాల 
రాగకలావిద్యామాయాశుద్ధవిద్యేశ్వరసదాశివశక్తిశివాః
। ఏవం పరాచక్రం  కృత్వా ॥౮.౧౮॥
తత్రైతదైక్యవిమర్శరూపిణీం   షోడశకలాం పరాం దేవీమావాహ్య
॥౮.౧౯॥
అకలఙ్కశశాఙ్కాభా త్ర్యక్షా  చన్ద్రకలావతీ  ।
ముద్రాపుస్తలసద్బాహుః  పాతు మాం పరమా కలా ॥
ఇతి ధ్యాత్వా ॥౮.౨౦॥
మూలాదిముచ్చార్య ప్రకాశరూపిణీ  పరాభట్టారికా
మూలమధ్యముచ్చార్య విమర్శరూపిణీ పరాభట్టారికా
మూలాన్త్యముచ్చార్య ప్రకాశవిమర్శరూపిణీ  పరాభట్టారికేతి
త్రిభిః  దేవ్యా మూలహృన్ముఖేష్వభ్యర్చ్య సమస్తముచ్చార్య
మహాప్రకాశవిమర్శరూపిణీ  పరాభట్టారికేతి  దశవారమవమృశ్య
తామేవ దేవీం కాలాగ్నికోటిదీప్తాం ధ్యాత్వా ॥౮.౨౧॥
తస్యాం క్రియాసమభివ్యాహారేణ  వేద్యమఖిలం హుత్వా ॥౮.౨౨॥
మూలముచ్చార్య సామాన్యపాదుకయా స్వమస్తకస్థాయ  గురవే అర్ఘ్యం
నివేద్య ॥౮.౨౩॥
పునశ్చిదగ్నిముద్దీప్తం   విభావ్య ॥౮.౨౪॥
దివ్యౌఘం తిస్రః  పాదుకాః సిద్ధౌఘం  తిస్రః  మానవౌఘమష్టావభ్యర్చ్య
॥౮.౨౫॥
పరాభట్టారికాఽఘోరశ్రీకణ్ఠశక్తిధరక్రోధత్ర్యమ్బకానన్ద     

ప్రతిభాదేవ్యమ్బా  వీరసంవిదానన్దమధురాదేవ్యమ్బా
జ్ఞానశ్రీరామయోగాః   - ఇతి పరాక్రమపాదుకాః  ॥౮.౨౬॥
తతః కలామనునా బలిం నివేద్య ॥౮.౨౭॥
హవిశ్శేషమాత్మసాత్కుర్యాత్ । ఇతి శివమ్ ॥౮.౨౮॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
పరాక్రమో  నామాష్టమః  ఖణ్డః  సమాప్తః ॥౮॥

నవమః ఖణ్డః  హోమవిధిః
అథ స్వేష్టమన్త్రస్య   హోమవిధానం వ్యాఖ్యాస్యామః ॥౯.౧॥
చతురస్రం  కుణ్డమథవా  హస్తాయామమఙ్గుష్ఠోన్నతం   స్థణ్డిలం 
కృత్వా ॥౯.౨॥
సామాన్యార్ఘ్యముపశోధ్య  తేనావోక్ష్య ॥౯.౩॥
ప్రాచీరుదీచీస్తిస్రస్తిస్రో    రేఖా లిఖిత్వా ॥౯.౪॥
తాసు రేఖాసు బ్రహ్మయమసోమరుద్రవిష్ణ్విన్ద్రాన్   
షట్తారీనమస్సమ్పుటితానభ్యర్చ్య ॥౯.౫॥
సహస్రార్చిషే  హృదయాయ నమః స్వస్తిపూర్ణాయ  శిరసే స్వాహా ఉత్తిష్ఠ
పురుషాయ శిఖాయై వషట్ ధూమవ్యాపినే కవచాయహుం సప్తజిహ్వాయ
నేత్రత్రయాయ   వౌషట్ ధనుర్ధరాయ  అస్త్రాయ  ఫట్ - ఇతి షడఙ్గం
విధాయ తేన షడఙ్గేన  కుణ్డమభ్యర్చ్య  ॥౯.౬॥
తత్రాష్టకోణషట్కోణత్రికోణాత్మకం    అగ్నిచక్రం
విలిఖ్య పీతాయై శ్వేతాయై అరుణాయై కృష్ణాయై  ధూమ్రాయై  తీవ్రాయై
స్ఫులిఙ్గిన్యై   రుచిరాయై జ్వాలిన్యై  నమ - ఇతి త్రికోణమధ్యే  వహ్నేః
పీఠశక్తీః  సమ్పూజ్య - తం తమసే రం రజసే సం సత్త్వాయ ఆమ్
ఆత్మనే అమ్ అన్తరాత్మనే పం పరమాత్మనే హ్రీం  జ్ఞానాత్మనే  నమః -
ఇతి తత్రైవాభ్యర్చయేత్  ॥౯.౭॥

తతో జనిష్యమాణవహ్నేః పితరౌ వాగీశ్వరీవగీశ్వరౌ
పీఠేఽభ్యర్చ్య తయోర్మిథునీభావం భావయిత్వా హ్రీం
వాగీశ్వరీవాగీశ్వరాభ్యాం నమః - ఇతి ధ్యాత్వా ॥౯.౮॥
అరణేః సూర్యకాన్తాత్ ద్విజగృహాద్వా వహ్నిముత్పాద్య
మృత్పాత్రే తామ్రపాత్రే  వా ఆగ్నేయ్యామైశాన్యాం  నైరృత్యాం
వా నిధాయ అగ్నిశకలం క్రావ్యాదాంశం  నైరృత్యాం  విసార్య
నిరీక్షణప్రోక్షణతాడనావకుణ్ఠనాదిభిః   విశోధ్య ఓం
వైశ్వానర  జాతవేద ఇహావహ లోహితాక్ష సర్వకర్మాణి సాధయ స్వాహా
- ఇతి మూలాధారోద్గతసంవిదం  లలాటనేత్రద్వారా  నిర్గమయ్య  తం
బాహ్యాగ్నియుక్తం పాతయేత్ ॥౯.౯॥
కవచమన్త్రేణ  ఇన్ధనైరాచ్ఛాద్య   ॥౯.౧౦॥
అగ్నిం ప్రజ్వలితం  వన్దే జాతవేదం హుతాశనమ్ ।
సువర్ణవర్ణమనలం   సమిద్ధం  విశ్వతోముఖమ్ ॥
ఇత్యుపస్థాయ  ॥౯.౧౧॥
ఉత్తిష్ఠ హరితపిఙ్గల  లోహితాక్ష సర్వకర్మాణి సాధయ మే దేహి
దాపయ స్వాహా - ఇతి వహ్నిముత్థాప్య  ॥౯.౧౨॥
చిత్పిఙ్గల  హన హన దహ దహ పచ పచ సర్వజ్ఞాజ్ఞాపయ   స్వాహా
ఇతి ప్రజ్వాల్య  ॥౯.౧౩॥
షట్తారవాచో నమోమన్త్రేణ  పుంసవనసీమన్తజాతకర్మ
నామకరణాన్నప్రాశనచౌలోపనయనగోదానవివాహ
కర్మాణ్యముకాగ్నేరముకం కర్మ కల్పయామి నమః - ఇతి విధాయ ॥౯.౧౪॥
పరిషిచ్య పరిస్తీర్య పరిధాయ ॥౯.౧౫॥
త్రిణయనమరుణాభం  బద్ధమౌలిం  సుశుక్లాం -
శుకమరుణమనేకాకల్పమమ్భోజసంస్థమ్  ।
అభిమతవరశక్తిస్వస్తికాభీతిహస్తం
నమత కనకమాలాలఙ్కృతాంసం కృశానుమ్ ॥
ఇతి ధ్యాత్వా ॥౯.౧౬॥

(౧) అష్టకోణే  జాతవేదసే సప్తజిహ్వాయ హవ్యవాహాయ అశ్వోదరాయ
వైశ్వానరాయ  కౌమారతేజసే విశ్వముఖాయ దేవముఖాయ నమః - ఇతి
(౨) షట్కోణే షడఙ్గం  (౩) త్రికోణే  అగ్నిమన్త్రేణ  అగ్నిం పూజయిత్వా
॥౯.౧౭॥
హిరణ్యాయై కనకాయై రక్తాయై కృష్ణాయై  సుప్రభాయై  అతిరక్తాయై
బహురూపాయై నమః - ఇత్యగ్నేః సప్తజిహ్వాసుమూలశుద్ధేనాజ్యేన
సప్తాహుతీః కుర్యాత్ ॥౯.౧౮॥
వైశ్వానరోత్తిష్ఠ  చిత్పిఙ్గలైరగ్నేస్త్రిధాఽఽహుతిం    విధాయ ॥౯.౧౯॥
బహురూపజిహ్వాయామిష్టాం  దేవతామావాహ్య పఞ్చోపచారైరుపచర్య  ॥౯.౨౦॥
సర్వాసాం చక్రదేవీనామేకాహుతిం  హుత్వా నమోఽన్తాన్ పాదుకాఽన్తాన్
శేషాన్ మన్త్రాన్  స్వాహాఽన్తాన్ విధాయ జుహుయాత్ ॥౯.౨౧॥
అథ ప్రధానదేవతాయై  దశాహుతీర్జుహుయాత్  ॥౯.౨౨॥
యది కామ్యమీప్సేదభీష్టదేవతాయై  విజ్ఞాప్య  సఙ్కల్పం
కృత్వైతావత్కర్మసిద్ధ్యర్థమేతావదాహుతీః    కరిష్యామీతి ॥౯.౨౩॥
తిలాజ్యైః  శాన్త్యా, అన్నేనాన్నాయామృతాయ, సమిచ్చూత
పల్లవైర్జ్వరశమాయ   ,దూర్వాభిరాయుషే,
కృతమాలైర్ధనాయ  , ఉత్పలైర్భాగాయ , బిల్వదలై
రాజ్యాయ, పద్మైః  సామ్రాజ్యాయ ,
శుద్ధలాజైః   కన్యాయై , నన్ద్యావర్తైః   కవిత్వాయ,
వఞ్జులైః   పుష్టయై  ,మల్లికాజాతీపున్నాగైర్భాగ్యాయ  ,
బన్ధూకజపాకింశుకబకులమధుకరైరైశ్వర్యాయ   ,
లవణైరాకర్షణాయ  , కదమ్బైః  సర్వవశ్యాయ,శాలితణ్డులైర్ధాన్యాయ   ,

కుఙ్కుమరోచనాదిసుగన్ధైః  సౌభాగ్యాయ, పలాశపుష్పైః
కపిలాఘృతైర్వా  తేజసే, ధత్తూరకుసుమైరున్మాదాయ  ,
విషవృక్షైః నిమ్బశ్లేష్మాతకవిభీతకసమిద్భిః
శత్రు -నాశాయ, నిమ్బతైలాక్తలవణైర్మారణాయ  ,
కాకోలూకపక్షైర్విద్వేషణాయ, తిలతైలాక్తమరీచైః 
కాసశ్వాసనాశాయ జుహుయాత్ ॥౯.౨౪॥

॥ శ్రీపరశురామకల్పసూత్రమ్   ॥

బలిం ప్రదాయ  ॥౯.౨౫॥
ఓం భూరగ్నయే చ పృథివ్యై  చ మహతే చ స్వాహా ।
ఓం భువో వాయవే చాన్తరిక్షాయ చ మహతే చ స్వాహా ।
ఓం సువరాదిత్యాయ చ దివే చ మహతే చ స్వాహా ।
ఓం భూర్భువస్సువశ్చన్ద్రమసే  చ నక్షత్రేభ్యశ్చ  దిగ్భ్యశ్చ
మహతే చ స్వాహా । ఇతి చతుర్భిర్మన్త్రైః  మహావ్యాహృతిహోమం
కృత్వా ॥౯.౨౬॥
ఇతః పూర్వం ప్రాణబుద్ధిదేహధర్మాధికారతో 
జాగ్రత్స్వప్నసుషుప్త్యవస్థాసు   మనసా వాచా కర్మణా హస్తాభ్యాం
పద్భ్యాముదరేణ శిశ్నా యత్ స్మృతం యదుక్తం యత్ కృతం తత్
సర్వం బ్రహ్మార్పణం  భవతు స్వాహా, ఇతి బ్రహ్మార్పణాహుతిం  కృత్వా ॥౯.౨౭॥
చిదగ్నిం దేవతాం చాత్మన్యుద్వాసయామి నమః - ఇత్యుద్వాస్య ॥౯.౨౮॥
తద్భస్మతిలకధరో లోకసమ్మోహనకారః సుఖీ విహరేత్ । ఇతి శివమ్ ॥౯.౨౯॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
హోమవిధిర్ నామ నవమః ఖణ్డః  సమాప్తః ॥౯॥

దశమః ఖణ్డః  సర్వసాధారణక్రమః
అథాతః సర్వేషాం మన్త్రాణాం  సామాన్యపద్ధతిం  వ్యాఖ్యాస్యామః ॥ ౧౦.౧॥
శ్యామావత్ సన్ధ్యాఽఽద్యర్ఘ్యశోధనపర్యన్తం   న్యాసవర్జమ్
॥ ౧౦.౨॥
అనుక్తషడఙ్గస్య  షడ్జాతియుక్తమాయయా  షడఙ్గమ్  ॥ ౧౦.౩॥
బిన్దుత్రిషడరనాగదలచతుష్పత్రచతురస్రమయం   
చక్రమ్  ॥ ౧౦.౪॥
బిన్దౌ ముఖ్యదేవతేచ్ఛాజ్ఞానక్రియాశక్తయస్త్ర్యస్రే  
షడరే తత్తత్షడఙ్గాన్యష్టదలే    బ్రాహ్మ్యాద్యాః  చతుర్దలే

॥ శ్రీపరశురామకల్పసూత్రమ్   ॥

గణపతిదుర్గాబటుకక్షేత్రేశాశ్చతురస్రే   దిక్పాలాః ॥ ౧౦.౫॥
త్రితారీకుమారీభ్యాం  సర్వే క్రమమన్త్రాః   ప్రయోక్తవ్యాః  ॥ ౧౦.౬॥
తత్తన్మూలేనావాహనం కలామనునా బలిరనేన క్రమేణాహుతిః  ॥ ౧౦.౭॥
అథ రశ్మిమాలా ॥ ౧౦.౮॥
సుప్తోత్థితేనైషా   మనసైకవారమావర్త్యా  ॥ ౧౦.౯॥
గాయత్ర్యాది  ప్రథమం  రశ్మిపఞ్చకమ్
(౧) ప్రణవో  భూర్భువస్సువః -
తత్సవితుర్వరేణియం భర్గో దేవస్య ధీమహి ।
ధియోయో నః ప్రచోదయాత్  ॥
ఇతి త్రింశద్వర్ణా  గాయత్రీ ॥
(౨)యత ఇన్ద్ర  భయామహే తతో నో అభయం కురు ।
మఘవఞ్ఛగ్ధి తవ తన్ న ఊతయే విద్విషో విమృధో జహి ॥
స్వస్తిదా విశస్పతిర్వృత్రహా  విమృధో వశీ ।
వృషేన్ద్రః  పుర ఏతు నః స్వస్తిదా  అభయఙ్కరః ॥
ఇత్యైన్ద్రీ   సప్తషష్ట్యర్ణా   సఙ్కటే భయనాశినీ ॥
(౩) ప్రణవో  ఘృణిస్సూర్య ఆదిత్య ఇత్యష్టార్ణా  సౌరీ తేజోదా ॥
(౪) ప్రణవః  కేవలో బ్రహ్మవిద్యా  ముక్తిదా ॥
(౫)తారః పరోరజసే సావదోమ్ ఇతి నవార్ణా తుర్యగాయత్రీ
స్వైక్యవిమర్శినీ  ॥
రశ్మిపఞ్చకమేతన్మూలహృత్ఫాలవిధిబిలద్వాదశాన్తబీజతయా విమృష్టవ్యమ్
॥ ౧౦.౧౦॥
చాక్షుష్మతీవిద్యాఽది ద్వితీయం రశ్మిపఞ్చకమ్
(౧)సూర్యాక్షితేజసే నమః । (౨) ఖేచరాయ నమః । (౩) అసతో మా సద్
గమయ । (౪) తమసో మా జ్యోతిర్గమయ  । (౫)మృత్యోర్మాఽమృతం గమయ ।
(౬) ఉష్ణో భగవాన్ శుచిరూపః । (౭)హంసో భగవాన్ శుచిరప్రతిరూపః  ॥
(౮) విశ్వరూపం ఘృణినం జాతవేదసం

॥ శ్రీపరశురామకల్పసూత్రమ్   ॥

హిరణ్మయం జ్యోతిరేకం తపన్తమ్ ।
సహస్రరశ్మిః  శతధా వర్తమానః
ప్రాణః  ప్రజానాముదయత్యేష  సూర్యః ॥
(౯) ఓం నమో భగవతే సూర్యాయ అహో వాహిని వాహిన్యహో వాహిని వాహిని
స్వాహా ॥
(౧౦) వయస్సుపర్ణా ఉపసేదురిన్ద్రం  ప్రియమేధా  ఋషయో నాథమానాః ।
అపధ్వాన్తమూర్ణుహి  పూర్ధి చక్షుర్ముముగ్ధ్యస్మాన్నిధయేవ  బద్ధాన్  ॥
(౧౧)పుణ్డరీకాక్షాయ  నమః । (౧౨)పుష్కరేక్షణాయ నమః । (౧౩)
అమలేక్షణాయ నమః । (౧౪) కమలేక్షణాయ నమః । (౧౫) విశ్వరూపాయ
నమః । (౧౬) శ్రీమహావిష్ణవే   నమః ॥
ఇతి షోడశమన్త్రసమష్టిరూపిణీ   దూరదృష్టిప్రదా   చాక్షుష్మతీ
విద్యా ॥ ౧౦.౧౧॥
ప్రణవో  గన్ధర్వరాజ  విశ్వావసో మమ అభిలషితాముకాం కన్యాం
ప్రయచ్ఛ  తతోఽగ్నివల్లభేత్యుత్తమకన్యావివాహదాయినీ  విద్యా
॥ ౧౦.౧౨॥
తారో నమో రుద్రాయ  పథిషదే స్వస్తి మా సమ్పారయ - ఇతి
మార్గసఙ్కటహారిణీ  విద్యా ॥ ౧౦.౧౩॥
తారస్తారే పదముక్త్వా తుత్తారే తురే శబ్దం  చ దహనదయితేతి
జలాపచ్ఛమనీ విద్యా ॥ ౧౦.౧౪॥
అచ్యుతాయ నమః అనన్తాయ నమః గోవిన్దాయ  నమః - ఇతి
మహావ్యాధివినాశినీ నామత్రయీ  విద్యా ॥ ౧౦.౧౫॥
పఞ్చేమా రశ్మయోమూలాదిపరికరతయా ప్రపఞ్చ్యాః  ॥ ౧౦.౧౬॥
ప్రణవః  కమలా భువనా మదనో గ్లాచ్చతుర్దశపఞ్చదశౌ 
గం గణపతయే వరయుగలం ద సర్వజనం మే శబ్దో
వశమానయాగ్నివామలోచనేతి మహాగణపతివిద్యా ప్రత్యూహ  శమనీ ॥ ౧౦.౧౭॥
ప్రణవో  నమః శివాయై ప్రణవో  నమః శివాయేతి ద్వాదశార్ణా
శివతత్త్వవిమర్శినీ విద్యా ॥ ౧౦.౧౮॥

॥ శ్రీపరశురామకల్పసూత్రమ్   ॥

ప్రణవః  కాష్టమ  దక్షశ్రుతిబిన్దుపిణ్డో   భృగుషోడశో మాం
పాలయద్వన్ద్వమితి  దశార్ణా మృత్యోరపి మృత్యురేషా విద్యా ॥ ౧౦.౧౯॥
తారః నమో బ్రహ్మణే  ధారణం మే అస్త్వనిరాకరణం ధారయితాభూయాసం
కర్ణయోః  శ్రుతం  మాచ్యోఢ్వం మమాముష్య ఓం - ఇతి శ్రుతధారిణీ  విద్యా
॥ ౧౦.౨౦॥
శ్రీకణ్ఠాదిక్షాన్తాః   సర్వే వర్ణాః  బిన్దుసహితాః  మాతృకా
సర్వజ్ఞతాకరీ  విద్యా ॥ ౧౦.౨౧॥
రశ్మయః పఞ్చమూలాదిరక్షాఽఽత్మకతయాయష్టవ్యాః  ॥ ౧౦.౨౨॥
శివశక్తికామక్షితిమాయారవీన్దుస్మరహంస 
పురన్దరభువనాపరామన్మథవాసవభౌవనాశ్చ  శివాదివిద్యా
స్వస్వరూపవిమర్శినీ ॥ ౧౦.౨౩॥
క్లశబ్దాద్వామేక్షణబిన్దురేకోఽనన్తయోనిబిన్దవోఽన్యః   
శఙ్కరపరాత్రిశూలవిసృష్టయోఽపరశ్చైత    ఏవ ఖణ్డాః
ప్రతిలోమాః  షట్కూటా సమ్పత్కరీ విద్యా ॥ ౧౦.౨౪॥
సముచ్చార్య సృష్టినిత్యే  స్వాహేతి హమిత్యుక్త్వా స్థితిపూర్ణే  నమః -
ఇత్యనలబిన్దుమహాసంహారిణీ  కృశే పదాచ్చణ్డశబ్దః   కాలి ఫట్
- ఇత్యగ్నిబిన్దుసప్తమముద్రాబీజం   మహానాఖ్యే అనన్తభాస్కరి
మహాచణ్డపదాత్  కాలి ఫట్ - ఇతి సృష్టిస్థితిసంహారాఖ్యానాం 
ప్రాతిలోమ్యం  ఖేచరీబీజం మహాచణ్డవాణీ  చయోగీశ్వరీతి
విద్యాపఞ్చకరూపిణీ కాలసఙ్కర్షిణీ  పరమాయుః ప్రదాయినీ  ॥ ౧౦.౨౫॥
త్రితారీ  సప్తమముద్రా శివయుక్శక్తిరహంయుగలమేతత్పఞ్చైవ
లోమ్యమితి శుద్ధజ్ఞానమయీ   శామ్భవీ విద్యా ॥ ౧౦.౨౬॥
భృగుత్రిశూలవిసృష్టయః   పరావిద్యా ॥ ౧౦.౨౭॥
పఞ్చేమా రశ్మయోమూలాద్యధిష్ఠానతయా  పరికల్పనీయాః ॥ ౧౦.౨౮॥
వాక్కామశక్తయోఽనులోమవిలోమాః పునరనులోమాః - ఇతి శ్రియో
ఽఙ్గబాలా  ॥ ౧౦.౨౯॥
భువనా కమలా సుభగా తారో నమో భగవతి పూర్ణే శేఖరమన్న

॥ శ్రీపరశురామకల్పసూత్రమ్   ॥

మమాభిలషితముక్త్వాఽన్నం దేహి దహనజాయేతి శ్రియ
ఉపాఙ్గమన్నపూర్ణా  ॥ ౧౦.౩౦॥
ప్రణవః  పాశాదిత్ర్యర్ణా  ఏహి పరమేశ్వరీత్యుక్త్వా
వహ్నివామాక్ష్యుక్తిరితి శ్రీప్రత్యఙ్గమశ్వారూఢా    ॥ ౧౦.౩౧॥
తారిత్రికం  సప్తమముద్రా
శివశక్తిసంవర్తపుపఞ్చమపురన్దరవరయూం 
శక్తిశివక్షమాన్తే వాదివరయీం
శివభృగుత్రిశూలబిన్దుభృగుశివత్రిశూలవిసృష్టయః   
శ్రీపూర్వం  స్వగురునామతోఽష్టాక్షరీ  చేతి శ్రీపాదుకా  చ ॥ ౧౦.౩౨॥
ఏతాభిశ్చతసృభిర్యుక్తా మూలవిద్యా సామ్రాజ్ఞీ  మూలాధారే విలోచనీయా
॥ ౧౦.౩౩॥
మాదనశక్తిబిన్దుమాలినీవాసవమాయాఘోషదోషాకర
కన్దర్పగగనమఘవద్భువనభృగుపుష్పబాణభూమాయేతి
సేయం తస్యా మహావిద్యా ॥ ౧౦.౩౪॥
వాఙ్నతిరుచ్ఛిష్టచాణ్డలి   మాతముక్త్వా గి సర్వపదాద్వశఙ్కరి
వహ్నివామలోచనేతి శ్యామాఽఙ్గం  లఘుశ్యామా ॥ ౧౦.౩౫॥
కుమారీముచ్చార్య వదద్వన్ద్వం  వాక్పదం వాదిని వహ్నిప్రియేతి
శ్యామోపాఙ్గం  వాగ్వాదినీ ॥ ౧౦.౩౬॥
ప్రణవ  ఓపినాకుదమ్పవృపసస్యైచశాచామాహదశబ్దాః 
ష్ఠాధానలీతైఃరితావిఃర్వవాఈనారుమిహవాయేచ్ఛేఖరా 
నకులీ శ్యామాప్రత్యఙ్గమ్   ॥ ౧౦.౩౭॥
లలితాపాదుకాదిత్రికస్థానే   కుమారీయోజ్యా శిష్టం  తద్వత్ - ఇతి
శ్యామాపాదుకా చ ॥ ౧౦.౩౮॥
చతసృభిర్యుక్తా హృచ్చక్రే శ్యామా యష్టవ్యా  ॥ ౧౦.౩౯॥
తద్విద్యా తు త్రితారీ  కుమారీ నభవశ్రీతంశ్వసజమ
హాసమురంనిమాయాసరావకసస్త్రీరువకస
దుమృవకససవకసలోవకాకంవమాయహావర్ణా
ఓంమోగతిమాగీరిర్వననోరిర్వఖ

॥ శ్రీపరశురామకల్పసూత్రమ్   ॥

జిమదనశ్రీంర్వజశంరిర్వపుషశంరిర్వ
ష్టగశంరిర్వత్వశంరిర్వకశంరిముమేశనస్వాఽన్త
మన్త్రాది  బీజషట్కం ప్రాతిలోమ్యమితి  అష్టనవతివర్ణాః   ॥ ౧౦.౪౦॥
హరః సబిన్దుర్వాపూర్వరాహి  స్థాణుః  సబిన్దురున్మత్తపదం
భైశబ్దో  రవిపాదుకాభ్యాం నమ - ఇతి వార్తాల్యఙ్గం  లఘువార్తాలీ
॥ ౧౦.౪౧॥
వేదాదిభువనం నమో వారాహిఘోరే స్వప్నం ఠద్వితయం అగ్నిదారా -
ఇతి వార్తాల్యుపాఙ్గం  స్వప్నవార్తాలీ స్వప్నే శుభాశుభఫలవక్త్రీ
॥ ౧౦.౪౨॥
వాగ్ఘృదయం  భగవతి తిరస్కరిణి మహామాయే
పశుపదాజ్జనమనశ్చక్షుస్తిరస్కరణం  కురు ద్వితయం వర్మ ఫట్
పావకపరిగ్రహ  ఇతి వార్తాలీప్రత్యఙ్గం   తిరస్కరిణీ ॥ ౧౦.౪౩॥
శ్యామాపాదుకామన్త్రాదిత్రిబీజమపహాయ   వాగ్గ్లౌమ్  - ఇతియోజ్యమ్ ।
ఏషా వార్తాలీపాదుకా ॥ ౧౦.౪౪॥
విద్యాభిరేతాభిర్యుక్తా ఫాలచక్రే పరిపూజ్యా భగవతీయం
భూదారముఖీ ॥ ౧౦.౪౫॥
మనురిదమీయోఽయం వాక్పుటితం గ్లౌం
న భవవాలిర్తావాహిరావహఖిరాముఅంఅంనిమః-
ధేధినజఞ్జంనిమః  హేహిన స్తంస్తంనిమఃర్వష్ట
దునాంర్వేసవాక్త్తక్షుఖతిహ్వాభకుకుశీవశబ్దా
యథాక్రమం  మోగతిర్తావాలిరావాహిరామువహఖి
ధేధినరుంరుంనిమః భేభినమోమోనిమః భేభి
నసదుప్రష్టాసషాంర్వచిచర్ముగజిస్తంనం 
రురుఘ్రంశ్యంశబ్దోపేతా   వాక్ గ్లౌం  విసృష్ట్యన్తాశ్చ
సప్తమాశ్చత్వారో వర్మాస్త్రాయ  ఫడితి ద్వాదశోత్తరశతాక్షరా ॥ ౧౦.౪౬॥
పఞ్చమైకాదశబీజవర్జా  శ్రీరేవ  శ్రీపూర్తివిద్యా  బ్రహ్మకోటరే
యష్టవ్యా  ॥ ౧౦.౪౭॥
శ్యామాపాదుకాప్రథమత్రికస్థానే    తారత్రయం  కుమారీ వాక్ గ్లౌం

॥ శ్రీపరశురామకల్పసూత్రమ్   ॥

ఇతియోజ్యమ్ । తతః పరస్తాచ్ఛేషం సమానమ్ ॥ ౧౦.౪౮॥
ఇయం మహాపాదుకా సర్వమన్త్రసమష్టిరూపిణీ   స్వైక్యవిమర్శినీ
మహాసిద్ధిప్రదాయినీ   ద్వాదశాన్తే యష్టవ్యా  ॥ ౧౦.౪౯॥
ఏవం రశ్మిమాలా సమ్పూర్ణా । సర్వగాత్రః  శుద్ధవిద్యామయతనుః
స ఏవ పరమశివః ॥ ౧౦.౫౦॥
అథ విఘ్న-దేవతాః । ఇరిమిలికిరికిలిపదాత్ పరిమిరోమిత్యేకః
। ప్రణవో  మాయా నమో భగవతి మహాత్రిపురాద్భైవర్ణాద్రవిపదమను   
మమ త్రైపురరక్షాం  కురు కురు - ఇతి ద్వితీయః । సంహర సంహర
విఘ్నరక్షోవిభీషకాన్ కాలయహుం ఫట్ స్వాహా - ఇతి తృతీయః ।బ్లూం
రక్తాభ్యో యోగినీభ్యో నమః - ఇతి చతుర్థః  ।సాం సారసాయ బహ్వాశనాయ
నమః - ఇతి పఞ్చమః ।దుములుషుములుషు మాయాచాముణ్డాయై  నమః -
ఇతి షష్ఠః  । ఏతే మనవో లలితాజపవిఘ్నదేవతాః ॥ ౧౦.౫౧॥
హసన్తి హసితాలాపే పదం మాతముక్త్వా గీపరిచారికే మమ
భయవిఘ్ననాశం కురుద్వితయం సవిసర్గఠత్రితయమితి 
శ్యామావిఘ్నదేవీ ॥ ౧౦.౫౨॥
స్తం స్తమ్భిన్యై   నమః - ఇతి కోలముఖీవిఘ్నదేవీ ॥ ౧౦.౫౩॥
ఏతే తత్తజ్జపారమ్భే  జప్తవ్యాః ॥ ౧౦.౫౪॥
లలితా ప్రాహ్ణే  । అపరాహ్ణే శ్యామా ।వార్తాలీ రాత్రౌ ।బ్రాహ్మే  ముహూర్తే పరా
॥ ౧౦.౫౫॥
వ్యవహారదేశస్వాత్మ్యప్రాణోద్వేగసహాయామయవయాంసి  ప్రవిచార్యైవ 
తదనుకూలః పఞ్చమాదిపరామర్శః ॥ ౧౦.౫౬॥
సర్వభూతైరవిరోధః  ॥ ౧౦.౫౭॥
పరిపన్థిషు  నిగ్రహః  ॥ ౧౦.౫౮॥
అనుగ్రహః  సంశ్రితేషు  ॥ ౧౦.౫౯॥
గురువత్ గురుపుత్రకలత్రాదిషు   వృత్తిః ॥ ౧౦.౬౦॥
ఆదిమస్య స్వయం సేవనమాగమదృష్ట్యా  దోషదం త్యాజ్యమ్ ॥ ౧౦.౬౧॥

॥ శ్రీపరశురామకల్పసూత్రమ్   ॥

సానన్దస్య  రుచిరస్యామోదినో లఘునో వార్క్షస్య  గౌడస్య
పిష్టప్రకృతినః   అన్ధసో  వాల్కలస్య కౌసుమస్య వా
యథాదేశసిద్ధస్య  వా తస్య పరిగ్రహః  ॥ ౧౦.౬౨॥
తదనన్తరం మధ్యమయోరస్వయమసువిమోచనమ్ । ఉపాదిమే నాయం
నియమః ।మధ్యమే తు స్వయం సంజ్ఞపనే  తత్రాయం  మన్త్రః  -
ఉద్బుధ్యస్వ పశో త్వం హి నాశివస్త్వం శివో హ్యసి ।
శివోత్కృత్తమిదం పిణ్డం  మత్తస్త్వం  శివతాం వ్రజ  ॥
ఇతి ॥ ౧౦.౬౩॥
సర్వత్ర వచనపూర్వం ప్రవృత్తిః   ॥ ౧౦.౬౪॥
దశకులవృక్షానుపప్లవః  ॥ ౧౦.౬౫॥
స్త్రీవృన్దాదిమకలశసిద్ధలిఙ్గిక్రీడాఽఽకులకుమారీకుల    
సహకారాశోకైకతరుపరేతావనిమత్తవేశ్యాశ్యామారక్త
వసనామత్తేభానాం దర్శనే వన్దనమ్  ॥ ౧౦.౬౬॥
పఞ్చపర్వసు విశేషార్చా ॥ ౧౦.౬౭॥
ఆరమ్భతరుణయౌవనప్రౌఢతదన్తోన్మనానవస్థోల్లాసేషు  
ప్రౌఢాన్తాః  సమయాచారాః । తతః పరం యథాకామీ । స్వైరవ్యవహారేషు
వీరావీరేష్వయథామననాదధఃపాతః ॥ ౧౦.౬౮॥
రక్తాత్యాగవిరక్తాఽఽక్రమణోదాసీనాప్రలోభనవర్జనమ్    ॥ ౧౦.౬౯॥
ఘృణాశఙ్కాభయలజ్జాజుగుప్సాకులజాతిశీలానాం
క్రమేణావసాదనమ్  ॥ ౧౦.౭౦॥
గురుప్రగురుసన్నిపాతే  ప్రగురోః  ప్రథమం  ప్రణతిః  తదగ్రే
తదనురోధేన తన్నతివర్జనమ్  ॥ ౧౦.౭౧॥
అభ్యర్హితేష్వపరాఙ్ముఖ్యమ్  ॥ ౧౦.౭౨॥
ముఖ్యతయా ప్రకాశవిభావనా  ॥ ౧౦.౭౩॥
అధిజిగమిషా శరీరార్థాసూనాం  గురవే ధారణమ్ ॥ ౧౦.౭౪॥
ఏతదుక్తకరణమ్ ॥ ౧౦.౭౫॥

॥ శ్రీపరశురామకల్పసూత్రమ్   ॥

అపరీక్షణం తద్వచనే వ్యవస్థా ॥ ౧౦.౭౬॥
సర్వథా సత్యవచనమ్ ॥ ౧౦.౭౭॥
పరదారధనేష్వనాసక్తిః ॥ ౧౦.౭౮॥
స్వస్తుతిపరనిన్దామర్మవిరుద్ధవచనపరిహాస 
ధిక్కారాక్రోశత్రాసనవర్జనమ్    ॥ ౧౦.౭౯॥
ప్రయత్నేన  విద్యాఽఽరాధనద్వారా పూర్ణఖ్యాతిసమావేశనేచ్ఛా
చేత్యేతే సామాయికాచారాః ॥ ౧౦.౮౦॥
పరే చ శాస్త్రానుశిష్టాః   ॥ ౧౦.౮౧॥
ఇత్థం  విదిత్వా విధివదనుష్ఠితవతః  కులనిష్ఠస్య  సర్వతః
కృతకృత్యతా శరీరత్యాగే శ్వపచగృహకాశ్యోర్నాన్తరం
జీవన్ముక్తః ॥ ౧౦.౮౨॥
య ఇమాం దశఖణ్డీం  మహోపనిషదం
మహాత్రైపురసిద్ధాన్తసర్వస్వభూతామధీతే    సః - సర్వేషు
యజ్ఞేషు  యష్టా భవతి యం యం క్రతుమధీతే  తేన తేనాస్యేష్టం  భవతి
ఇతి హి శ్రూయతే  ఇత్యుపనిషత్ - ఇతి శివమ్ ॥ ౧౦.౮౩॥
అథాతః సర్వేషాం మన్త్రాణాం  అథ స్వేష్టమన్త్రస్య   ఇతి విధివత్,
ఇత్థం  సాఙ్గాం , ఇయమేవ మహతీ విద్యా, అథ ప్రాథమికే  చతురస్రే ,
అథ హృచ్చక్రస్థితాం  , ఏవం గణపతిమిష్ట్వా , ఇత్థం  సద్గురోః ,
అథాతో దీక్షాం వ్యాఖ్యాస్యామః । అథ ఏవం, అథ ఇత్థం , అథ స్వేష్టేతి
పఞ్చ ॥ ౧౦.౮౪॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
సర్వసాధారణక్రమ  నామ దశమః ఖణ్డః  సమాప్తః ॥ ౧౦॥
ఇతి శ్రీపరశురామకల్పసూత్రం   ప్రథమోభాగః  సమ్పూర్ణమ్  ॥

ద్వితీయోభాగః (అనుబన్ధః  - పరశురామకల్పసూత్రపరిశిష్టమ్  )

॥ శ్రీపరశురామకల్పసూత్రమ్   ॥

ఏకాదశః ఖణ్డః  యన్త్రవిధానమ్
అథాతో వార్తాలీసిద్ధియన్త్రం   వ్యాఖ్యాస్యామః ॥ ౧౧.౧॥
భువనేశ్వరీబీజమధ్యే వృత్తద్వయం విధాయ తన్మధ్యే వ్యతిభిన్నం
చతురశ్రద్వయం  విధాయ తదన్తర్వృత్తం  కృత్వా
తదన్తర్వృత్తసప్తకయుక్తాని   సప్తషట్కోణాని
యథాసమ్ప్రదాయం విదధ్యాత్ ॥ ౧౧.౨॥
తత్ర అష్టసు  కోణేషు అష్టస్వన్తరాళేషు   చ
దశోత్తరశతాక్షరీవిద్యాయాః షోడశవర్ణాన్
అకారాదికకారాన్తషోడశస్వరరహితషోడశవర్ణసహితాన్  సంలిఖ్య
పూర్వషట్కోణషట్సు కోణేషు షట్సు అన్తరాలేషు చ ఖకారాదిడకారాన్తాన్
తద్ద్వాదశవర్ణాన్   సంలిఖ్య పునరగ్నికోణస్థషట్కోణే  ఢకారాదిమకారాన్తాన్
ద్వాదశవర్ణసహితాన్  ద్వాదశవర్ణాన్  రాక్షసకోణస్థషట్కోణే
యకారాద్యాకారాన్తద్వాదశవర్ణయుక్తాన్  ద్వాదశవర్ణాన్  పశ్చిమకోణే
ఇకారాద్యౌకారాన్తసహితాన్ వసుకోణే అఙ్కారాదిటకారాన్తసహితాన్ దశ (ఈశ)కోణే
ఠకారాదిబకారాన్తయుతాన్ మధ్యషట్కోణే భకారాదిక్షకారాన్తసంయుక్తాన్
విలిఖ్య లక్షతాద్యద్వయవృత్తాన్తరాలవీథ్యాం  శిష్టాన్  దశవర్ణాన్
ఓగజడదబలకృసంయుక్తాన్ విలిఖేత్ ॥ ౧౧.౩॥
అథ నవగ్రహయన్త్రం   వ్యాఖ్యాస్యామః । నవకోష్ఠాన్  విధాయ, నవసు
కోణేషు వృత్తత్రయం  విధాయ, నవకర్ణికాసు  నవకోష్ఠాన్  విలిఖ్య,
నవసు కోష్ఠేషు  మధ్యకోష్ఠేషు  మధ్యకోష్ఠ - వృత్తత్రయం
కర్ణికాస్థ  నవకోష్ఠం ,మధ్యకోష్ఠే మకారసహితం ప్రణవం
విలిఖ్య, శిష్టేష్వష్టసు   కోష్ఠేషు  అకారాద్యౄకారాన్తానష్టస్వరాన్
విలిఖ్య, అన్తర్వృత్తాన్తరాలే  మకారసహితాన్ షోడశస్వరాన్ లిఖిత్వా
బహిర్వృత్తాన్తరాలే  అకారాదక్షకారాన్తాన్ మాతృకార్ణాన్  విలిఖేత్ ॥ ౧౧.౪॥
ఏవం భాస్కరమణ్డలం  మధ్యే కృత్వా పూర్వకోష్ఠవృత్తత్రయ   -
కర్ణికాస్థితనవసు   కోష్ఠేషు  మధ్యకోష్ఠే ఌకారగర్భం ప్రణవం
విలిఖ్య,పూర్వాద్యష్టుసు  కోష్టేషు  ఌకారాదివిసర్గాన్తానష్టస్వరాంశ్చ 
విలిఖ్య, అన్తర్వృత్తాన్తరాలే  ౡకారసహితాన్ షోడశ-
స్వరాన్, సంలిఖ్య బాహ్యవృత్తాన్తరాలే  అకారాదిక్షకా-

॥ శ్రీపరశురామకల్పసూత్రమ్   ॥

రాన్తాన్ లిఖేత్ ॥ ౧౧.౫॥
ఏవం చన్ద్రమణ్డలం   విధాయ, అగ్నిస్థితవృత్తత్రయకర్ణికా   -

నవకోష్ఠమధ్యకోష్ఠే  ప్రణవగర్భకకారం  విలిఖ్య,ఈశానకోష్ఠా -
దిరాక్షసకోష్ఠాన్తం   కవర్గం  విలిఖ్య, పశ్చిమకోష్ఠాదిసోమ -
కోష్ఠాన్తకోష్ఠత్రయే     భౌమాయేతి వర్ణత్రయం   విలిఖ్య, అన్తర్వృత్తా-
న్తరాలే కకారసహితాన్ షోడశస్వరాన్ సంలిఖ్య,బాహ్యవృత్తా-
న్తరాలవీథ్యాం మాతృకాం లిఖేత్ । ఏవం భౌమమణ్డలం  విధాయ
బుధమణ్డలం  లిఖేత్ ॥ ౧౧.౬॥
దక్షిణకోష్ఠస్థవృత్తత్రయకర్ణికాస్థితనవకోష్ఠేషు        మధ్య-
కోష్ఠే చ కాగర్భం ప్రణవం  విలిఖ్య,ఈశానాదిపఞ్చకోష్ఠేషు  చవర్గం
విలిఖ్య,కోష్టత్రయే   బుధాయేతి వర్ణత్రయం   చ విలిఖ్య పూర్వవత్
షోడశస్వరసహితం చకారం విలిఖ్య,మాతృకార్ణం  చ విలిఖ్య,
నైరౄతికోష్ఠస్థవృత్తత్రయకర్ణికాస్థితనవకోష్ఠకే         మధ్యకోష్ఠే
పకారగర్భం ప్రణవం  విలిఖ్య, శివాదికోష్ఠపఞ్చకే  పవర్గం
విలిఖ్య, శిష్టకోష్ఠత్రయే    సౌరయే ఇతి శనినామవర్ణాన్
ఆలిఖ్య, అన్తరాలద్వయే పకారం మాతృకాం చ విలిఖ్య,
పశ్చిమకోష్ఠస్థవృత్తత్రయకర్ణికామధ్యే      కోష్ఠనవకం  విధాయ,

తన్మధ్యకోష్ఠే టకారగర్భం ప్రణవం  విలిఖ్య,ఈశానాదికోష్ఠ -
పఞ్చకే టవర్ణాన్  విలిఖ్య,కోష్ఠత్రయే   గురవ ఇతి విలిఖ్య,
పూర్వవదన్తరాలద్వయే టవర్గం  మాతృకాం చ విలిఖేత్ ॥ ౧౧.౭॥
ఏవం గురుమణ్డలం  విధాయ వాయుకోష్ఠే మధ్యే యకారగర్భం ప్రణవం
విలిఖ్య,ఈశానాదికోష్ఠపఞ్చకే  యవర్గం  విలఖ్య,రాహవ ఇతి
లిఖిత్వా,సోమకోష్ఠమధ్యే  కోష్ఠే తకారగర్భం ప్రణవం  లిఖిత్వా,
ఈశాదికోష్ఠేషు  తవర్గం  శుక్రాయేతి  విలిఖ్య,ఈశానకోష్ఠే మధ్యే
శకారం విలిఖ్య,ఈశాద్యష్టసు  కోష్ఠేషు  షవర్గం  కేతవ - ఇతి చ
విలిఖ్య, అన్తరాలద్వయే షోడశస్వరసహితం శకారం మాతృకాం చ
విలిఖేత్ ఇతి నవగ్రహచక్రం   విధాయ, నవగ్రహపూజాం  కుర్యాత్ - ఇతి శివమ్
॥ ౧౧.౮॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -

॥ శ్రీపరశురామకల్పసూత్రమ్   ॥

శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
యన్త్రవిధాన  నామైకాదశః  ఖణ్డః  సమాప్తః ॥ ౧౧॥

ద్వాదశః ఖణ్డః  మన్త్రవిధానమ్
అథాతః శివాత్మకాన్ మన్త్రాన్  వ్యాఖ్యాస్యామః ॥ ౧౨.౧॥
ఐం హ్రీం  శ్రీం  హ్స్ఖ్ఫ్రేం  హసహహరౌః అమృతవిగ్రహా
పఞ్చార్ణా (౫) ॥ ౧౨.౨॥
ఓం జుం సః పాలయ పాలయ సః జుం ఓం ఇతి మృత్యుఞ్జయ
విద్యా ద్వాదశార్ణా (౧౨) ॥ ౧౨.౩॥
శ్రీం  హ్రీం  క్లీం  - త్రిపుటావిద్యా  - ఇతి త్రివర్ణా  (౩) ॥ ౧౨.౪॥
ఓం హ్రాం  హ్రీం  హ్రూం  వైరిమోహి  గరుడపక్షి హర హర హింస
హింస స్వాహా - ఇతి గరుడమన్త్రః  త్రయోవింశత్యక్షరాత్మకః  (౨౩) ॥ ౧౨.౫॥
ఓం ఏహి పరమేశ్వరి స్వాహా - ఇత్యశ్వారూఢా దశాక్షరీ (౧౦) ॥ ౧౨.౬॥
ఓం నమో భగవతి మాహేశ్వరి అన్నపూర్ణే స్వాహా -
ఇత్యన్నపూర్ణావిద్యా  సప్తదశాక్షరీ (౧౭) ॥ ౧౨.౭॥
హసక్షమలవరయూం - ఇత్యేకాక్షరో నవాత్మకో మన్త్రః  (౧) ॥ ౧౨.౮॥
సహక్షమలవరయీం - ఇత్యేకాక్షరా నవాత్మికా (౧) ॥ ౧౨.౯॥
ఓం హ్రీం  నమ - ఇతి దేవీహృదయవిద్యా చతుర్వర్ణా (౪) ॥ ౧౨.౧౦॥
ఓం రుద్రదయితే యోగేశ్వరి స్వాహా ఇతి ద్వాదశార్ణా
గౌరీవిద్యా (౧౨) ॥ ౧౨.౧౧॥
ఇటి ఇటి ముటి ముటి కాకటముణ్డి స్వాహా - ఇతి
లక్షసువర్ణప్రదా   పఞ్చదశాక్షరీ (౧౫) ॥ ౧౨.౧౨॥
ఓం నవకేశీ కనకవతీ స్వాహా - ఇతి నిష్కత్రయప్రదా 
విద్యా ద్వాదశాక్షరీ (౧౨) ॥ ౧౨.౧౩॥
ఏకాయకుణాణాతుకే - ఇత్యభీష్టదాయినీ  విద్యాఽష్టాక్షరీ  (౮) ॥ ౧౨.౧౪॥

॥ శ్రీపరశురామకల్పసూత్రమ్   ॥

ఐం హ్రీం  శ్రీం  మాతఙ్గిన్యై   స్వాహా శ్రీం  హ్రీం  ఐం - ఇతి
మాతఙ్గినీవిద్యా  ద్వాదశాక్షరీ (౧౨) ॥ ౧౨.౧౫॥
హ్రీం  శ్రీం  క్లేం  అ ఇ రాజ్యదే రాజ్యలక్ష్మీ సః క్లేం  శ్రీం  హ్రీ
- ఇతి రాజ్యలక్ష్మీవిద్యా షోడశాక్షరీ (౧౬) ॥ ౧౨.౧౬॥
ఓం శ్రీం  హ్రీం  శ్రీం  కమలే కమలాలయే ప్రసీద  ప్రసీద
శ్రీం  హ్రీం  శ్రీం  మహాలక్ష్మ్యై నమః - ఇతి మహాలక్ష్మీవిద్యా
సప్తవింశతివర్ణా (౨౭) ॥ ౧౨.౧౭॥
జ ఝ రీ మ హా చ ణ్డ తే జ స్స క ర్షి ణీ కా ల మం థా నే హః
- ఇతి సిద్ధలక్ష్మీవిద్యా  సప్తదశార్ణా (౧౭) ॥ ౧౨.౧౮॥
ఓం గలయౌం ఓం,హ్రీం  గలయౌం హ్రీం , క్లీం  గలయౌం క్లీం , ఐం
గలయౌం ఐం,క్లూం  గలయౌం క్లూం , స్త్రీం  గలయౌం స్త్రీం ,
హ్రీం  క్లీం  ఐం క్లూం  స్త్రీం  గలయౌం ద్రాం  ద్రీం  క్లీం  క్లూం  సః,
ఏతే సప్తగోపాలమన్త్రాః  ॥ ౧౨.౧౯॥
ఏతేషాం పారాయణాత్ సర్వసిద్ధీశ్వరో  భవేత్ - ఇతి శివమ్ ॥ ౧౨.౨౦॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
మన్త్రవిధాన  నామ ద్వాదశః ఖణ్డః  సమాప్తః ॥ ౧౨॥

త్రయోదశః  ఖణ్డః  ప్రస్తారక్రమః 
అథాతః ప్రస్తారక్రమం   వ్యాఖ్యాస్యామః ॥ ౧౩.౧॥
అథాతః స్వేచ్ఛయా కతిచిత్ ధువాక్షరాణి కేనచిత్ ప్రకారేణ
విలిఖ్య, తేష్వన్త్యశిరసి బిన్దుం  విలిఖ్య, ఉపాన్త్యవర్ణమారభ్య
ప్రథమవర్ణపర్యన్తం    వ్యుత్క్రమేణ ఏకైకస్య  వర్ణస్య  శిరస్యేకైకమఙ్కం
ఏకద్విత్రిచతుఃపఞ్చషడాదిరూపమేకోత్తరాభివృద్ధిం   విలిఖ్య, తత
ఏకేన ద్వయం ద్వాభ్యాం త్రయం  త్రిభిశ్చతుష్టయమిత్యేవం   క్రమేణ
తానఙ్కాన్ గుణయేత్ ॥ ౧౩.౨॥
తేన హసకలహ్రీంరూపేషు  ధ్రువేషు  మాయాబీజస్య శిరసి

॥ శ్రీపరశురామకల్పసూత్రమ్   ॥

శూన్యం లకారస్య శిరస్యేకం కకారస్య ద్వౌ సకారస్య షట్
హకారస్య చతుర్వింశతిః - ఇతి సిధ్యతి ॥ ౧౩.౩॥
ఈదృశస్య బిన్ద్వాద్యం  కవర్గస్య  ఖణ్డాఙ్క  - ఇతి సంజ్ఞా ,
నష్టోద్దిష్టాదిషు    వ్యవహారార్థం  కృతా ॥ ౧౩.౪॥
తత ఔత్తరాధర్యేణ చతుర్వింశతివారం విలిఖ్య తదధస్తథైవ
సకారాంస్తదధః కకారాంస్తదధః లకారాంస్తదధః మాయాం విలిఖేత్ ॥ ౧౩.౫॥
తతః అనయైవ  రీత్యా సాదిచతుష్టయం  షట్షడ్వారం  లిఖేత్ ॥ ౧౩.౬॥
కాదిత్రయం  ద్విద్వివారం లిఖేత్ ॥ ౧౩.౭॥
లకారమాయాం చ ఏకైకవారం  లిఖేత్ ॥ ౧౩.౮॥
ఏవం సతి ద్వితీయపఙ్కౌ ఏకమక్షరం న్యూనం సమ్పద్యతే ॥ ౧౩.౯॥
తం లకారం పఞ్చమస్థానే  లిఖేత్ ॥ ౧౩.౧౦॥
ప్రథమపఙ్కిస్తు  పూర్వమేవ పూర్ణాస్తీతి   న తత్ర లేఖనప్రసక్తిః   ॥ ౧౩.౧౧॥
తృతీయాదిషు పఙ్క్తిషు  ద్వౌ ద్వౌ వర్ణౌ న్యూనౌ భవతః,
తావేకస్యాం పఙ్క్తౌ క్రమాద్విలిఖ్య  తదధస్తనపఙ్కౌ వ్యుత్క్రమాత్
తావేవ లిఖేత్ ॥ ౧౩.౧౨॥
పునస్తనపఙ్క్తిద్వయే  విశిష్టౌ ధ్రువౌ  తౌ క్రమాన్  క్రమాభ్యాం
లిఖేత్ ॥ ౧౩.౧౩॥
ఏవమాన్తకరణేనైకః  ప్రస్తారఖణ్డో  భవతి ॥ ౧౩.౧౪॥
యావన్తో ధ్రువాస్తావన్త   ఏవ తత్ప్రస్తారస్య ఖణ్డాః
సమసఙ్ఖ్యావృత్తకా  భవన్తి ॥ ౧౩.౧౫॥
తేష్వాద్యే ఖణ్డే వృత్తాద్యో ధ్రువాద్య  ఏవ, ద్వితీయే ఖణ్డే
ధ్రువద్వితీయ  ఏవ వృత్తాద్యః, తృతీయే ఖణ్డే ధువతృతీయ ఏవేత్యపి
నియమోఽస్తి ॥ ౧౩.౧౬॥
తతశ్చ ద్వితీయఖణ్డప్రథమవృత్తే   పూర్వ ఏవ కౢప్తద్వితీయస్య 
సకారాత్ పరతః సంస్థాపయేత్  ॥ ౧౩.౧౭॥
ఏవం తృతీయఖణ్డాదిమవృత్తే  కహసలహ్రీమితి  క్రమః  ॥ ౧౩.౧౮॥

॥ శ్రీపరశురామకల్పసూత్రమ్   ॥

చతుర్థఖణ్డాదౌ   లహసకహ్రీం  పఞ్చమఖణ్డాదౌ  హ్రీం
హసకల ఇతి క్రమః  ॥ ౧౩.౧౯॥
ప్రథమఖణ్డాన్తతృతీయవృత్తేఽపి    యౌ ద్వౌ శిష్యేతే తౌ
ద్వావపి కహ్రీమితి  లేఖ్యౌ ప్రథమవృత్తే  తయోః పౌర్వాపర్యస్య కౣప్తస్య 
త్యాగే మానాభావాత్ ॥ ౧౩.౨౦॥
ఏతేన నవమాదివృత్తేష్వపి సకారహ్రీఙ్కారయోః  క్రమేణ
లేఖ ఇత్యాది సిధ్యతి ॥ ౧౩.౨౧॥
తత్తత్ఖణ్డద్వితీయాదివృత్తాని   ప్రథమఖణ్డవదేవ   లేఖనీయాని ॥ ౧౩.౨౨॥
యావత్ప్రథమఖణ్డాద్యవృత్తాక్షరాణి  వ్యుత్క్రమేణ పతన్తి తావత్పర్యన్తోఽయం
ప్రస్తారః  ప్రథమవృత్తప్రథమాక్షరశిరోఙ్కో   ధ్రువార్ణసఙ్ఖ్యయా  
గుణితశ్చేత్ ప్రస్తారవృత్తసఙ్ఖయాపి   నిష్పద్యతే ॥ ౧౩.౨౩॥
తేన పఞ్చధ్రువకే  చతుర్వింశతిః చతుర్ధ్రువకే  షట్ ద్వితీయధ్రువకే
ద్వౌ ఏకధ్రువకే  ఏకం - ఇతి శివమ్ ॥ ౧౩.౨౪॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
ప్రస్తారక్రమ   నామ త్రయోదశః  ఖణ్డః  సమాప్తః ॥ ౧౩॥

చతుర్దశః  ఖణ్డః  నష్టోద్దిష్టకథనమ్  
అథాతో నష్టోద్దిష్టం    వ్యాఖ్యాస్యామః ॥ ౧౪.౧॥
హసకలహ్రీం  ఇత్యేషాం పఞ్చానామక్షరాణాం ధువప్రస్తారే
వింశత్యధికశతం వృత్తాని తేషు చతురశీతితమవృత్తజిజ్ఞాసాయాం
చతురశీతిసఙ్ఖయైవ   నష్టోఽఙ్కః  ॥ ౧౪.౨॥
ఖణ్డాఙ్కాస్తు  చతుర్వింశతిః షట్ (ద్వే) ఏకం శూన్యం చేతి
పూర్వమేవోక్త్యా తేనైకైకేన   నష్టాఙ్కం  విభజేత్ ॥ ౧౪.౩॥
తథా చతుర్వింశత్యా చతురశీతేర్హరణే  త్రయో  లబ్ధాః
ద్వాదశశిష్టాస్తతః   షడ్భిః ద్వాదశానాం హరణే యద్యపి నిశ్శేషతా

॥ శ్రీపరశురామకల్పసూత్రమ్   ॥

భవతి తథాఽఽపి విభాజకానాం సశేషత్వాదత్రాప్యేకం  షట్కమవశేష్యం
తేనైకలబ్ధం   షట్ షష్ఠా తతో ద్వాభ్యాం షణ్ణాం  హరణే సావశేష
విభజనేన ద్వౌ లబ్ధౌ ద్వౌ శిష్టౌ తత ఏకేన సశేషహరణే ఏకం
లబ్ధం  ఏకం శిష్టమ్  । తస్య శూన్యేన విభజనేన శూన్యం లబ్ధం
శూన్యం శిష్టం  తేన త్ర్యేకద్వయేకశూన్యాని  లబ్ధాఙ్కాః  - ఏతే ప్రత్యేకం
సైకా  కార్యాః । తేన చతుర్ద్విత్రిద్వయేకాఙ్కా   భవన్తి ॥ ౧౪.౪॥
తతశ్చ పూర్వకౢప్తక్రమేషు    హసకలహ్రీం  ఇత్యాకారకేషు
ధ్రువవర్ణేషు   చతుర్ద్విద్వయేకసఙ్ఖ్యావర్ణాస్తాన్    సఙ్ఖయాయై  నిష్కాస్య
పృథక్ లిఖేత్ ॥ ౧౪.౫॥
యథా వాగ్బీజాత్మకబీజచతుర్థే లకారః ॥ ౧౪.౬॥
సజిజ్ఞాసితవృత్తే  ప్రథమో  వాగ్బీజాత్మకే ద్వితీయః
సకార ఏవ తత్ర ద్వితీయః ॥ ౧౪.౭॥
అథానయోః లకారసకారయోః పూర్వలిఖితత్వాత్ పరిత్యాగే
గణనే వాగ్బీజపఞ్చమ ఏవ తృతీయో భవతి ॥ ౧౪.౮॥
మాయయైవ  జిజ్ఞాసితవృత్తే  తృతీయా కథకవర్గాత్
ద్వితీయోపాత్తసకారపరిత్యాగేన గణనయా కకార ఏవ పూర్వో
భవతీతి స తత్ర చతుర్థః  ॥ ౧౪.౯॥
వాగ్బీజస్య ప్రథమో  హకారః స తత్ర పఞ్చమో భవతీతి
లసహ్రీఙ్కహ  ఇత్యాకారకం చతురశీతితమం వృత్తం నిష్పద్యతే - ఇతి
శివమ్ ॥ ౧౪.౧౦॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
నష్టోద్దిష్టకథన    నామ చతుర్దశః  ఖణ్డః  సమాప్తః ॥ ౧౪॥

పఞ్చదశః ఖణ్డః  కృతనష్టనిరూపణమ్
ఇత్థం  కృతనష్టో లసహ్రీఙ్కహ  ఇత్యాకారకం వృత్తం పఞ్చ-
ధువప్రస్తారే  కతితమమితి జిజ్ఞాసాయాం  తద్వృత్తం భూమౌ విలిఖ్య

॥ శ్రీపరశురామకల్పసూత్రమ్   ॥

తచ్ఛిరసి ఖణ్డాఙ్కాన్  లిఖేత్ ॥ ౧౫.౧॥
తే యథా - చతుర్వింశతిః షట్ దే ఏకం శూన్యం చేతి ॥ ౧౫.౨॥
తే చ లకారాదయః వర్ణాః  కౢప్తక్రమేషు    హసకలహ్రీం  -
ఇత్యాకారకేషు పఞ్చసు ధ్రువవర్ణేషు   పూర్వలిఖితపరిత్యాగేన గణనయా
చతుర్థద్వితీయతుతీయద్వితీయప్రథమాః   క్రమేణ  భవన్తి ॥ ౧౫.౩॥
తేన తేష్వఙ్కేషు ప్రత్యేకమేకాఙ్కనిరాసే  సతి త్ర్యేకద్వ్యేకశూన్యాని
సమ్పద్యన్తే ॥ ౧౫.౪॥
తే చాఙ్కాః లకారాదీనామధః క్రమాల్లేఖ్యాః   ॥ ౧౫.౫॥
అథ అధోఙ్కేనోర్ధ్వాఙ్కం  గుణయిత్వా తత్తదక్షరా-

ధోఙ్కాధఃక్రమేణ  లిఖేత్ ॥ ౧౫.౬॥
యథా చతుర్వింశతిస్త్రిభిర్హననాత్   ద్వాసప్తతిభిః షణ్ణా -
మేకేన హననాత్ షట్ ద్వయోర్ద్వాభ్యాం  ఘాతే చత్వారః ఏకస్యైకేన
హననే ఏకం శూన్యస్య శూన్యేన గుణనే శూన్యం ఏవమేతేషాం సర్వేషాం
మేలనే త్ర్యశీతిః  తేష్వఙ్కాఙ్కప్రక్షేపే  చతురశీతిః సమ్పద్యతే - ఇతి
శివమ్ ॥ ౧౫.౭॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
కృతనష్టనిరూపణ  నామ పఞ్చదశః ఖణ్డః  సమాప్తః ॥ ౧౫॥

షోడశః ఖణ్డః  యోనిలిఙ్గయన్త్రరచనావిధానమ్ 
అథాతోయోనియన్త్రం  వ్యాఖ్యాస్యామః ॥ ౧౬.౧॥
స్వేష్టమానేన  త్రికోణం  విలిఖ్య, తిసృషు రేఖాసు
దశదశ చిహ్నాని సమాంశాఙ్కాని కృత్వా, తేషు దశదశసూత్రాణి
పాతయేత్ ఇత్యేకవింశత్యధికశతసఙ్ఖ్యాకాః  ప్రస్తోత్పన్నభేదా
భవన్తి తే తత్ర లేఖ్యాః సర్వమధ్యత్రికోణే  కర్మ లేఖ్యమ్ ॥ ౧౬.౨॥
ఇత్థం  యోనిచక్రం  విధాయ, లిఙ్గచక్రం   వ్యాకుర్మః ॥ ౧౬.౩॥

॥ శ్రీపరశురామకల్పసూత్రమ్   ॥

పూర్వే ఏకం చతుష్కోష్ఠాత్మకం  కోష్ఠం  విలిఖ్య, తదధః
కోష్ఠత్రయం   తదధః పఞ్చ తదధః పార్శ్వయోః షట్ షడ్విహాయ
యథాసమ్ప్రదాయం చత్వారింశత్కోష్ఠాత్మకం  లిఙ్గం  విలిఖ్య, తత్సంలగ్నం
చతురశ్రద్రయం   వహ్నయాదికోణచతుష్టయం  కోష్ఠచతుష్టయవిశిష్టం  
విలిఖ్య, తత్ర సమ్ప్రదాయేన వాగ్భవే బీజభేదాన్ వింశత్యధిక-
శతసఙ్ఖ్యాకాన్  ప్రస్తారసఞ్జనితాన్   విలిఖ్య, విశిష్టేషు
తృతీయబీజస్య ప్రస్తారసఞ్జనితచతుర్వింశతిభేదాన్   విలిఖేత్ ॥
అథ చతురశ్రద్వయాన్తరాలే  షడ్రేఖాయా (పా)తనేన సప్తకోష్ఠాన్
సంవిధాయ, తత్ర దిననిత్యాయుగనిత్యాక్షరాణి షట్ సంవిలిఖ్య,
శిష్టే కోష్ఠే చోదయాక్షరం విలిఖ్య తత్రావాహ్య  పూజయేత్ - ఇతి
శివమ్ ॥ ౧౬.౫॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
యోనిలిఙ్గయన్త్రరచనావిధాన   నామ షోడశః ఖణ్డః  సమాప్తః ॥ ౧౬॥

సప్తదశః ఖణ్డః  అఙ్గవిద్యా
అథాతః సర్వమఙ్గవిద్యాయాః  స్వరూపబాహుల్యోపదేశం తద్వి-
నియోగప్రస్తావం  చ కరోతి ॥ ౧౭.౧॥
తత్ర వాతాద్యైః  గ్రాసమయాన్తైః   అకారాద్యైః  క్షకారాన్తైః
మాతృకావిసరాక్షరైః  ప్రోక్తసఙ్ఖ్యైరిత్యర్థః     ॥ ౧౭.౨॥
శతైః  పఞ్చభిః అకారాదీనాం షోడశస్వరాణాం కకారాదీనాం
చ పఞ్చత్రింశతాం  క్షకారాన్తానాం ప్రత్యేకం  షోడశస్వరయో-
జనతః షోడశానాం షోడశానామప్యేవం షట్సప్తత్యధికపఞ్చశత-
సఙ్ఖ్యానాం  మాతృకావిసరాక్షరాణాంమూలవిద్యాయాః ఆదౌ క్రమశః
ప్రత్యేకం  యోజనతః షట్సప్తత్యధికపఞ్చశతసఙ్ఖ్యావిద్యారూపాణి
సన్తీతి తస్యానవస్థానే  మూలవిద్యాయాశ్చతుర్దశస్వరస్థానే 
స్వరాన్ షోడశయోజయేత్ ॥ ౧౭.౩॥

॥ శ్రీపరశురామకల్పసూత్రమ్   ॥

పూర్వోక్తైర్విద్యాదియోజితైః   షట్సప్తత్యధికపఞ్చశతైరక్షరైః 
తత్సఙ్ఖ్యారూపభేదాయ  అన్త్యే ప్రత్యేకం  క్రమాత్  షోడశస్వరయో-
జనతః షోడశాధికద్విశతోత్తరనవసహస్రసఙ్ఖ్యావిద్యారూపాణి 
భవన్తీతి తైః  సమ్ప్రోక్తసఙ్ఖ్యైః   విద్యారూపైః  ప్రయోజయేద్యన్త్రైరితి 
ఆదౌ వృత్తత్రయం  తద్వహిః షట్కోణం తద్బహిరష్టదలం  విధాయ
తద్బహిర్వృత్తత్రయం  విదధ్యాత్ ॥ ౧౭.౪॥
తేషు విద్యాకూటానుక్తక్రమేణ  న్యసేత్ ॥ ౧౭.౫॥
తేష్వాద్యం మధ్యతః సాధ్యసమేతం విలిఖేత్ ॥ ౧౭.౬॥
షట్కోణేషు చత్వారి చత్వారి విలిఖేత్ ॥ ౧౭.౭॥
అష్టచ్ఛదేషు  ప్రత్యేకం  పఞ్చపఞ్చ సమాలిఖేత్ ॥ ౧౭.౮॥
బహిర్వృత్తాన్తరయుగే  మాతృకాం మాయయా చితాం విలోమామనులోమాం స్వేన
సమ్యక్ సమాలిఖేత్ ॥ ౧౭.౯॥
అన్తఃషడన్తరాలేషు పర్యాయదినసమ్భవే నిత్యే లిఖేత్ ॥ ౧౭.౧౦॥
ప్రాదక్షిణ్యేన  సర్వత ఏవం యన్త్రాణి  జాయన్తే ॥ ౧౭.౧౧॥
తైః  కూటైరుక్తయోగతః  శతం చ చత్వారింశచ్చ చత్వారి చ
తతః క్రమాదితి  వృతం, ఏవమన్యాని కూటాని ప్రోక్తాని  క్రమేణ
విలిఖేత్ ॥ ౧౭.౧౨॥
మధ్యే నామసమేతాని తదన్యాన్యభితో లిఖేత్ ॥ ౧౭.౧౩॥
త్రయోదశమితైర్లక్ష్యైః    సప్తవింశతిసఙ్ఖ్యాకైః   సహస్రైశ్చ
శతేనాపి చతుర్భిః తాని సఙ్ఖ్యయా యన్త్రాణి  జాయన్తే ॥ ౧౭.౧౪॥
తైశ్చ  సా సర్వమఙ్గలా  ఏవం కామేశ్వర్యాదిషోడశనిత్యానాం
పృథక్ పృథక్ యన్త్రాణి  స్యుః ॥ ౧౭.౧౫॥
తస్మాదాభిరసాధ్యాని న కదాచిచ్చ కుత్రచిత్  విద్యతే
తేషు యత్కిఞ్చిత్ వక్ష్యే కోశేషు తోన్యై  వదేన్నాథాత్మకాని యేన
స్యుస్తేన చ మైర్భిత్త్వా  షోడశధా మన్త్రీ విదధ్యాత్ ॥ ౧౭.౧౬॥
వినియోజకం విశాలమధ్యవిన్యాసం విదధ్యాత్ ॥ ౧౭.౧౭॥

నవకోష్ఠకం  ప్రాగాదిమధ్యపర్యన్తం  ప్రాదక్షిణ్యక్రమాల్లిఖేత్    ॥ ౧౭.౧౮॥
నవాని నవసు ప్రాజ్ఞస్తేషు    ఋక్షాణి చాలిఖేత్ ।
సప్తమ్యా సాధ్యసంయుక్తం నాథాం దేవీశ్చ తత్క్రమాత్ ॥ ౧౭.౧౯॥
యద్యద్వి (ద్ధి )వాఞ్ఛితం కర్మ తత్తత్తేషు  విలిఖ్య వై ।
పీఠే వా భూతలే వాఽపి పూజయేత్ ప్రోక్తవాసరమ్   ॥ ౧౭.౨౦॥
తతః ప్రాప్తే   వాఞ్ఛితార్థే స్వాత్మన్యుద్వాస్య దేవతాః ।
చక్రం  ప్రక్షాల్య  తత్తోయం కేదారాదిషు నిక్షిపేత్ ॥ ౧౭.౨౧॥
ఏవమన్యాని యన్త్రాణి  ప్రోక్తాని  క్రమశో  భువి ।
వినియోజ్యాన్యభీష్టేషు  కార్యేషూక్తక్రమేణ  వై ॥ ౧౭.౨౨॥
పరసఙ్ఖ్యాసమేతాని  తేషు తేష్వప్యయం విధిః ।
సర్వతః సౌమ్యకర్మాణి సిద్ధ్యన్తే   వాఽనయా ద్రుతమ్  ॥ ౧౭.౨౩॥
వశ్యేషు జ్ఞానసమ్పత్త్యై   సర్వప్రత్యూహశాన్తయే  ।
లక్ష్మీప్రాప్తౌ  తథారోగ్యసిద్ధౌ రోగార్తిశాన్తిషు ॥ ౧౭.౨౪॥
విజయాయ సమస్తాపత్తరణాయాభివృద్ధయే  ।
పుత్రావాప్త్యై   చ రక్షాయై పూజయేత్ తేషు తత్క్రమాత్ ॥ ౧౭.౨౫॥
గజాశ్వగోఖరోష్ట్రాజమహిషీణాం  వివృద్ధయే  ।
తేషాం రోగాదిపీడాసు తచ్ఛాన్త్యై  చ యథాక్రమమ్  ॥ ౧౭.౨౬॥
నిర్మాయ నవయన్త్రాణి  తత్ర తత్రార్చయేచ్ఛివామ్  ।
తేషు తేషూక్తకార్యేషు తత్తత్సమ్ప్రాప్తిహేతవే ॥ ౧౭.౨౭॥
నవప్రకారయుక్తాని  షోడశప్రథమాదిషు  ।
తిథిషు ప్రోక్తరూపాణి   తత్ర తాం సర్వమఙ్గలామ్  ॥ ౧౭.౨౮॥
పూజయేత్ కాఙ్క్షితావాప్త్యై   తేన సర్వసిద్ధిర్భవేదితి  శివమ్ ॥ ౧౭.౨౯॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక   -
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
అఙ్గవిద్యా  నామ సప్తదశః ఖణ్డః  సమాప్తః ॥ ౧౭॥

అష్టాదశః  ఖణ్డః  వాసనాధ్యాయః
అథాతో వాసనాం వ్యాఖ్యాస్యామః ॥ ౧౮.౧॥
తదాత్మకం సముదయం మదాత్మికాపి విశ్రితమ్  ।
హయాత్మకం ఆత్మస్వరూపం తైర్భావయేత్  ॥ ౧౮.౨॥
కాలేనాన్యత్వదుఃఖార్తివాసనాశతశో ధ్రువమ్  ।
పరాహన్తామయం సర్వస్వరూపస్వాత్మవిగ్రహమ్  ॥ ౧౮.౩॥
సదాత్మకం స్ఫురత్తాఖ్యం అశేషోపాధివర్జితమ్  ।
ప్రకాశరూపమాత్మత్వే  వస్తు సద్భాసతే పరమ్ ॥ ౧౮.౪॥
వరయన్తే ఏవమతో లోకే నాన్యత్ర మన్త్రవదక్షరమ్  ।
యద్విద్యేతి హి మన్వీత సర్వధా సర్వతః సదా ॥ ౧౮.౫॥
అథ మన్త్రార్థః  -
లలితాయాస్త్రిభిర్వర్ణైః   సకలార్థోఽభిధీయతే  ।
శేషేణ దేవీరూపేణ తేన స్యాదిదమీరితమ్ ॥ ౧౮.౬॥
అశేషతో జగత్ కృత్స్నం హృల్లేఖాత్మకతః  పరమ్ ।
తస్యాశ్చార్థస్తు  కథితః సర్వతన్త్రేషు  గోపితః ॥ ౧౮.౭॥
వ్యోమ్నా ప్రకాశమానత్వం  గ్రసమానత్వమగ్నినా  ।
తేయో విమర్శ ఈకార బిన్దునా  తన్నిఫాలనమ్ ॥ ౧౮.౮॥
౧.హ్రీం  శ్రీం  అం కామేశ్వరీపాదుకాం పూజయామి ।
౨.హ్రీం  శ్రీం  ఆం భగమాలినీపాదుకాం పూజయామి
౩.హ్రీం  శ్రీం  ఇం నిత్యక్లిన్నాపాదుకాం  పూజయామి ।
౪.హ్రీం  శ్రీం  ఈం భేరుణ్డాపాదుకాం  పూజయామి ।
౫.హ్రీం  శ్రీం  ఉం వహ్నివాసినీపాదుకాం పూజయామి ।
౬.హ్రీం  శ్రీం  ఊం మహావజ్రేశ్వరీపాదుకాం  పూజయామి
౭.హ్రీం  శ్రీం  ఋం శివదూతీపాదుకాం పూజయామి ।
౮.హ్రీం  శ్రీం  ౠం త్వరితాపాదుకాం పూజయామి ।
౯.హ్రీం  శ్రీం  ఌం కులసున్దరీపాదుకాం  పూజయామి ।
౧౦.హ్రీం  శ్రీం  ౡం నిత్యాపాదుకాం పూజయామి ।

౧౧.హ్రీం  శ్రీం  ఏం నీలపతాకాపాదుకాం పూజయామి ।
౧౨.హ్రీం  శ్రీం  ఐం విజయాపాదుకాం పూజయామి ।
౧౩.హ్రీం  శ్రీం  ఓం సర్వమఙ్గలాపాదుకాం  పూజయామి ।
౧౪.హ్రీం  శ్రీం  ఔం జ్వాలామాలినీపాదుకాం పూజయామి
౧౫.హ్రీం  శ్రీం  అం చిత్రాపాదుకాం  పూజయామి ।
౧౬.హ్రీం  శ్రీం  అః త్రిపురసున్దరీపాదుకాం   పూజయామి ॥ ౧౮.౯॥
శఙ్కుచ్ఛాయయా దిక్పరిజ్ఞానక్రమం   ప్రస్తావసహితం
ఉపదిశతి ॥ ౧౮.౧౦॥
తత్ర భానోర్గత్యా  ఆదిత్యదక్షిణోత్తరాయణక్రమగతి -
భేదజ్ఞానచ్ఛాయయేతి యావత్ ॥ ౧౮.౧౧॥
తన్మధ్యం బిన్దుమధ్యం  ఇత్యేతత్క్రియావిశేషణమ్ ॥ ౧౮.౧౨॥
పూర్వాపరద్వయే పూర్వాపరాత్మికయోః దిశోః ప్రాగ్వచ్ఛిన్నే
కృత్వేత్యర్థః  ॥ ౧౮.౧౩॥
తదభిమతః తద్ద్వయమవష్టభ్య   సమమానపారభ్రాన్త్యా  తచ్చి-
హ్నద్వయాన్తరాలమానపరిభ్రాన్త్యాం  స్వేచ్ఛాధికేనార్ధేన  మానేన
అన్యోన్యతుల్యేన పరిభ్రాన్త్యాం  కృత్వా వృత్తద్వయం కృత్వేత్యర్థః  ॥ ౧౮.౧౪॥
తయోః పూర్వాపరయోః సంశ్లేషసఞ్జాతమధ్యదక్షోత్తరస్థిత  
ఇత్యస్య ఉత్తరత్ర సన్ధిద్వయే  ఇత్యేతే విశేషం ప్రాక్ప్రత్యక్
సూత్రమధ్యే  ప్రాక్ప్రత్యగాత్మసూత్రమధ్యే   తు సంహారే దక్షోత్తరం
దక్షిణోత్తరం తేషాం మణ్డపాదీనామగ్రైః   సూత్రాగ్రైః   ॥ ౧౮.౧౫॥
ఏతదుక్తం భవతి - జీమూతాద్యపరివేష్టితభానౌ  దివసే
ఛాయాదిభిరనావృతదేశే జలయన్త్రాదిభిః  సుసమీకృతస్య దర్ప-
ణోదరసఙ్కాశస్య భూతలస్య మధ్యే బిన్దుం  కృత్వా తదవష్టమ్భతః
ప్రతిదిశం  ద్వాదశాఙ్గలమానేన  వృత్తం కృత్వా తత్ర షడఙ్గలమాన -
పరిణాహమూలముత్తరోత్తరపరిణాహాపచయేన సూచీమాత్రీకృతాగ్ర  -
పరిణాహం మృద్వాకృతిం శఙ్కుమూలమానోచ్ఛ్రా(ఛా)యసహితం వృత్తాకారం
శిల్పివరేణ నిర్మితం వృత్తమధ్యస్థబిన్దుమధ్యే   యథా శఙ్కుమూల-
పరిణాహమధ్యం భవతి తథా తచ్ఛఙ్కుచ్ఛాయాగ్రస్య  పూర్వాహ్ణే

తత్తద్వృత్తరేఖాపశ్చిమభాగే  యత్ర సమ్పాతస్తత్ర తతోఽపరాహ్ణే
తచ్ఛఙ్కుచ్ఛాయాగ్రస్య  తద్వృత్తరేఖాపూర్వభాగే చిహ్నం విధాయ
తచ్చిహ్నద్వయంప్రాపయత్ సూత్రం  తత్పూర్వాపరం పరికల్ప్య తచ్చిహ్నద్వయా-
వష్టమ్భేన  తచ్చిహ్నాన్తరాలమానస్య చేష్టాధికేనార్ధమానేనాన్యోన్య  -
సమేతే కిఞ్చిదన్యోన్యసంశ్లిష్టం   పూర్వాపరం వృత్తద్వయం విధాయ
తద్వృత్తరేఖాదక్షిణోత్తరసన్ధిద్వయప్రాపి   ప్రాక్పశ్చిమసూత్రమధ్య   -
గత్యా తిర్యగ్రూపేణ  యత్ సూత్రం  దక్షిణోత్తరం పరికల్ప్య తత్ప్రాక్
ప్రత్యక్దక్షిణోత్తరసూత్రద్వయసమ్పాతాద్వృత్తవక్ష్యమాణమానేన    తుల్య-
రూపపరికల్పితసూత్రాగ్రైస్తైస్తేషాం     మణ్డపాదీనాం  ప్రాక్ప్రత్యగ్ద  -
క్షిణోత్తరాత్మకదిక్చతుష్టయం  పరికల్పయేత్ ॥ ౧౮.౧౬॥
సర్వప్రయత్నేన  విద్యాఽఽరాధితద్వారా పూర్ణతాఖ్యాతిసమా -
వేశనేచ్ఛా చేత్యేతే సమయాచారికాః । పరే చ శాస్త్రానుశిష్టాః   ॥ ౧౮.౧౭॥
ఇత్థం  విదిత్వా విధివదనుష్ఠితవతః  కులనిష్ఠస్య
సర్వతః కృతకృత్యతా శరీరత్యాగే శ్వపచగ్రహకాశ్యోర్నాన్తరం
జీవన్ముక్తో భవతి ॥ ౧౮.౧౮॥
య ఇమామష్టాదశఖణ్డీం   మహోపనిషదం మహాత్రైపుర -
సిద్ధాన్తసర్వస్వభూతామధీతే   స సర్వేషు యజ్ఞేషు  యష్టా భవతి ।
యం యం క్రతుమధీతే  తేన తేనాస్యేష్టం  భవతి ఇతి హి శ్రూయతే
ఇత్యుపనిషత్ - ఇతి శివమ్ ॥ ౧౮.౧౯॥
య ఏవం వేదేత్యుపనిషత్ ॥ ౧౮.౨౦॥
భద్రం  నో అపి వాదయ మనః ఓం శాన్తిః శాన్తిః శాన్తిః ॥ ౧౮.౨౧॥
ఇతి రేణుకాగర్భసమ్భూత-శ్రీదుష్టక్షత్రియకులాన్తక  
శ్రీభార్గవోపాధ్యాయ  -జామదగ్న్య-మహాదేవప్రధానశిష్య -
మహాకౌలాచార్య-శ్రీమత్పరశురామకృతౌ -కల్పసూత్రే
వాసనా నామాష్టాదశః  ఖణ్డః  సమాప్తః ॥ ౧౮॥
ఇతి శ్రీపరశురామకల్పసూత్రపరిశిష్టం    ద్వితీయభాగః సమ్పూర్ణమ్  ॥
ఇతి శ్రీదుష్టక్షత్రియకులకాలాన్తకరేణుకాగర్భసమ్భూత  
మహాదేవప్రధానశిష్యజామదగ్న్యశ్రీపరశురామభార్గవ   -

॥ శ్రీపరశురామకల్పసూత్రమ్   ॥

మహోపాధ్యాయమహాకులాచార్యనిర్మితం కల్పసూత్రం  సమ్పూర్ణమ్  ॥

Encoded and proofread
first part by Claudia Weber (available at GRETIL) and second by DPD
Reference : Parasurama-Kalpasutra
(a digest of Srividya, as system of worship of the Divine Mother)
Based on the ed. by A. Mahadeva Sastri, Baroda : Central Library 1923
(Gaekwad’s Oriental Series, 22)

.. Shri Parashurama Kalpasutram ..
Searchable pdf was typeset using XeTeXgenerateactualtext feature of XƎLATEX 0.99996

on August 20, 2017

Please send corrections to sanskrit@cheerful.com

58 sanskritdocuments.org


